
Attendite ad Petram unde excisi estis, et ad cavernam laci, de qua praecisi estis. Attendite ad 

Abraham, Patrem vestrum, et ad Saram, quae peperit vos.  (Is. 51. 1-2) 

 

Conserva, Fili mi, praecepta tui, et ne dimittas legem Matris tuae. Liga ea in corde tuo. 

Mandatum lucerna est, et lex lux, et via vitae. (Prov. 6. 20 21-23) 

 

 

PROEMIUM 

 

1. A loco orationi destinato, et deinceps a sacris exercitationibus, praesertim serotinis, quae in 

ipso peragebantur, Congregatio a S. Philippo Nerio apud S. Mariam in Vallicella de Urbe 

fundata, Oratorii nomen accepit. 

2. Oratorii Congregatio, a S. Patre Philippo moribus potius erudita quam legibus astricta, 

nullam peculiarem ab origine regulam habuit, ex qua piorum Sodalium actus dirigerentur. 

3. Etenim, Pater optimus, singulorum filiorum suorum mentem atque consilia, pro cuiusque 

ingenio, paterno affectu moderari solitus, satis esse ducebat si et ad pietatem inflammatos et in 

Christi amore ac in humanarum rerum despicientia quotidie ferventiores suos videbat. Non nisi 

pedetentim, quae diuturna experientia ad probitatem et perfectionem assequendam, Deumque 

promerendum, eis placere ipsisque in dies prodesse noserat, tanquam a Domini spiritu certe 

orta, suaviter probabat et confirmabat. 

4. Et hanc viam, licet a Religiosorum Institutis satis distantem, Saecularibus Presbyteris 

aptissimam atque divinae voluntati conformem, Ipse secure affirmabat, dum semel atque 

iterum profitebatur Congregationem, non se auctore sed Deo Optimo Maximo duce ac 

perfectore, institutam fuisse ac confirmatam. 

5. Ea igitur, quae vel ipse S. Pater Philippus hac ratione (nn. 3, 4) condenda curavit, vel ab 

eiusdem institutione inter suae Congregationis sodales consuetudine recepta ac deinceps 

perpetuo servata sunt, in his Constitutionibus, ut breviter cognosci possint, summatim collecta 

fuerunt. 

6. Constitutiones Congregationis S. Mariae ad Vallicellam, a Paulo V per breve 

«Christifidelium quorumlibet», datum Romae die 24 februarii a. 1612, approbatae ac 

confirmatae, aliis Congregationibus, ad exemplum Congregationis Matris fundatis, autoritate 

apostolica extensae fuerunt. Nunc ad normam Codicis revisae atque omnibus illis diligenter 

liberatae quae stricte videbantur locorum ac temporum adiunctis alligata, Apostolicae Sedis 

autoritate confirmantur atque, ex ipsius prescripto, omnibus et singulis Congregationibus 

Instituti Oratorii S. Philippi Nerii, aeque ac directo, observandae traduntur. 

 

 

 

 



CAPUT I. 

DE ORATORIO ET ORATIONE 

 

1. Locum orationi destinatum recte Oratorium dicimus. Institutum vero a S. Philippo Nerio in 

Urbe conditum, Oratorii nomen ex eo vulgo accepit, et postea consulto retinuit, quod, antequam 

ecclesia haberetur, in privato orationis loco actiones sacrae et exercitia ad spiritualem 

profectum pertinentia, praeeunte eodem Sancto Patre Philippo, ab externis et a propriis 

peragebantur. Erant autem hae sacrae actiones atque spiritualia exercitia praesertim: divini 

verbi familiaris tractatio, oratio mentalis, litaniae cum aliis precibus atque voluntaria corporis 

castigatio. Haec omnia operibus misericordiae comitabantur ac complebantur. 

Ab Oratorio et oratione, Constitutiones merito initium sumere debent, quia et oratio omnium 

aliorum in Instituto S. Philippi cardo habenda est ac fundamentum, et Oratorium ipsius primam 

originem atque naturam in mentem opportune trahit. 

2. Quotidie in Oratorio, tam exteri quam nostri, vespere post orationem, quam mentalem 

dicimus, litanias recitant et ter singulis hebdomadis voluntaria corporis castigatione, supplicio 

scilicet flagellorum, sese afficiunt. 

3. Festis item diebus a Kalendis Novembris, usque ad Sanctam Christi Domini Resurrectionem, 

non modo supplicationibus, sed etiam familiari cohortatione et musico concentu excitantur ad 

coelestia contemplanda. 

4. A Resurrectione vicissim Dominica usque ad Kalendas Novembris, post officium 

vespertinum in Ecclesia a nostris decantatum, et auditum sermonem, in quempiam aptum 

amoenumve locum vel in templum aliquod, ad has rerum divinarum tractationes convenire 

solent. 

5. Singulis praeterea diebus Dominicis, nisi nostro sit in templo concionandum, mane lectis 

Litaniis, et sermone opportuno de documentis praesertim evangelicis familiariter habito, 

declarantur ex exteris qui Oratorii nomine primarias loci Ecclesias, Stationes, aliaque 

devotionis loca petant, sacris extraordinariis functionibus vel solemni SS.mi Sacramenti 

expositioni intersint, domus infirmorum hospitales, aliquando etiam per hebdomadam, visitent, 

pauperibus inservire ipsorumque domos invisere curent, carcere detentos consolentur atque 

instruere nitantur, aliave similia caritatis et misericordiae opera peragant. 

6. Harum omnium cura rerum Praefectum attingit Oratorii, e nostris constitutum Sacerdotibus, 

vel Adiutorem: ut alteruter his ritibus praesit, salutique confluentium consulat externorum, 

quibus etiam praesenti ope pietatis seu caritatis corporalis et spiritualis officia, tam erga 

aegrotos in valetudinariis, quam etiam erga alios, corpore vel animo laborantes, festis diebus 

proponat exercenda. Ex exieris item fratribus, idoneos ad certa Oratorii munia deligat, et in 

primis Rectorem, caveatque, ne ulla e parte constitutioni derogetur expresse consultoque 

probatae, quae in numero sequenti continetur. 

7. Praefectus Oratorii nostri nullo modo permittat exteris Officialibus in eo constitutis, ut in 

aliquid se rerum, aut negotiorum ingerant ad ipsum locum, vel institutum quoquo modo 



pertinentium, quod ipse non eis praescripserit: nullum enim huiusmodi ius, aut potestatem 

habere possunt. Ne quid praeterea innovetur, ibi hactenus observatum. De rebus, praesertim 

gravibus, ad Oratorium spectantibus quibuscumque, Praepositum Congregalionis nostrae 

consulat, penes quem rerum Oratorii et Congregationis eadem est suprema gubernatio. 

8. Hae satis, ut appareat, qua via sint externi frequentiores in Oratorio ad contemplationem et 

amorem divinorum promovendi. Nostris autem eiusmodi instituto magis deditis, id etiam 

maxime adhibendum, quod a Sancto Philippo Patres edocti ad hune modum constituerunt. 

9. Horas suas quilibet habeat meditationibus praestitutas, in quibus maiores quotidie progressus 

faciat, Deum celestiaque amando et appetendo; quod Superiores pro sua caritate ac prudentia 

saepius unumquemque admonere et qui huiusmodi studiorum fructus constet, animadvertere 

debebunt. 

10. Habent igitur quae orationi et meditationi seponant stata tempora, et praeter hortatorem 

Praepositum, quem audiant, etiam Sacerdotes sacris familiae nostrae confessionibus audiendis 

Praefectos, qui pro sua quemque prudentia ad haec divina studia, vel segniorem incitare solent, 

vel nimis incitatos, cum fuerit consentaneum, moderari. 

11. Caeterum ob alias plurimas occupationes, sibi proximisque salutares, aliud nullum, mane 

vel die, orandi tempus ac spatium sibi praefinitum capiunt et consignatum, quam quod arbitratu 

quisque suo eiusmodi meditationibus et sacris precibus pie sancteque dederit. 

Ad vesperum autem, sicuti dictum est, in Oratorium publicum, externis etiam quibusque viris 

patens et expositum, ad orationem, unde nomen accepit, seduli convenire debent. 

12. Sed de omni orationis et flagellorum in Oratorio ritu et consuetudine, deque piis externorum 

officiis in Directorio agendum est. 

13. Illorum quae in hoc capite constituta sunt, diversis locorum ac temporum adiunctis practica 

accommodatio, spiritu tamen ac mente divi Patris Philippi fidelissime semper retentis, singulis 

Congregationibus relinquitur. Ipsae, probatas hucusque consuetudines conservare valent, 

novasque etiam normas, prout casus ferat, prudenter, iuxta superius dicta introducere possunt. 

Salva tamen semper et ubique esse debet, ut obligatio Instituti cardinalis, pia Oratorii serotini 

praxis. Oratorium meditatione semper constet in quantum possibile non minus quam dimidiam 

horam, atque receptis vocalibus precibus. 

In aliis quae locum, tempus atque formam Oratorii respiciunt, traditionalis recepta ratio 

fideliter, quousque possibile sit, conservari debet. Tamen, attentis etiam criterio agendique 

norma a S. Philippo atque priscis Patribus servatis, singulis Congregationibus merito, quae 

accidentalia censentur, relinqui debent ordinanda. 

 

 

 

 

 

 



CAPUT II. 

DE ECCLESIA ET DIVINIS OFFICIIS 

 

14. Congregationis Oratorii S. Philippi Sacerdotes, utpote divinorum administri, in ecclesia, 

festis praesertim diebus, frequentes adsint. Alii confluentibus divina Mysteria praebent: alii ad 

sacras confessiones audiendas intenti, a prima luce ad horam usque prandii, e subselliis suis, 

nonnisi necessitate impulsi, recedunt. 

15. Sacrum omnes quotidie peragunt et caeteri inserviunt, potissimum Clerici, qui praesertim 

cum res ipsa sacra solemniori ritu et musico concentu celebranda est, bene mane descendentes 

in Sacrarium, Sacerdotes pia diligentia sacris vestibus ornant, et solemni Sacrificio praesentes, 

ac diversa munera obeuntes, ab ipsa Sacrorum custodia, aut ecclesia, dum datur divinis opera, 

nunquam recedunt. De rebus autem ad ecclesiam spectantibus, haec sunt nostris proposita 

decreta. 

16. In Ecclesia nostra nullae erunt statuae vita functorum, sive ex marmore, sive aere, sive 

gypso aut alia materia. 

17. Ut singulis diebus festis, de praecepto saltem, solemni apparatu tam Missa quam Vesperae 

in Oratorio vel in Ecclesia celebrentur magnopere satagant. Erunt etiam Vesperae solemnes, si 

adiuncta id permittant, in Vigiliis Corporis Christi, Nativitatis B. Mariae Virginis, 

Consecrationis Ecclesiae et festi S. Philippi Patris nostri. Praeterea infra Octavam Corporis 

Christi, Vesperae quotidie, etsi non solemniter, si fieri valeat, decantentur. 

18. Festa Sanctorum seu Beatorum Instituti Oratorii, illa quae a primordiis Congregationis 

Romanae a primis Patribus celebrabantur, aliaque integro Instituto concessa seu in ipso 

communia, necnon festa cuiusque Congregationis propria, maiore qua fieri valeat solemnitate, 

ritui respondente, ad mentem et iuxta spiritum B. Patris Nostri Philippi, recolantur. 

19. Unaquaeque Congregatio elenchum proprium festorum, a Congregatione Generali 

recognitum et approbatum, habere debet. Elenchus sine Congregationis venia mutari non debet. 

In ipso non tantum festa recenseantur, sed modus etiam quo celebrari solent, describatur. 

20. Quamvis vero nostri Ecclesiasticis Officiis, Vesperis dierum festorum exceptis, Ecclesiam 

non freguentent: eum tamen habetur aliqua singularis celebritas anniversaria, in unaquaque 

Congregatione definienda, ad Matutinum, Missam aliasque solemnes coeremonias, convenire 

solent. 

21. Sed iam ab hisce feriis veniamus ad funera. Cum enim aliquis e Congregatione e vita 

decesserit, singuli Sacerdotes tres Missas celebrabunt pro vita functo; qui vero Sacerdotes non 

fuerint, novem coronas recitabunt; in loco vero ubi defuncti corpus fuerit praesens, recitabitur 

Officium Defunctorum; si mane fuerit, celebrabitur Missa solemnis; sin minus sequenti die, 

Diacono et Subdiacono ministris, sex candelis accensis in Altari et quatuor facibus iuxta 

corpus. Absoluto autem officio duae ex illis remaneant usque ad sepulturam. Quod si absens 

obierit, privatim recitabitur a Sacerdotibus Nocturnum Officium Defunctorum: Missa vero 



solemnis ut supra. Singulis item annis, infra Octavam Omnium Sanctorum, celebrabitur Missa 

solemnis pro defunctis Congregationis. 

22. Interveniente morte cuiuscumque sodalis, presbyteri, clerici aut laici, detur notitia aliis 

Congregationibus per epistolam in qua breviter enumerentur officia defuncti, ipsiusque merita 

in nostrum Institutum. Congregatio statim ac epistolam acceperit Missam privatam celebrare 

faciet et preces Rosarii Mariani semel recitare curabit in pium defuncti animae suffragium. 

23. Sine consensu Prepositi et Deputatorum res sacra non celebrabitur solemni apparatu pro 

vita functis externis, videlicet Diacono et Subdiacono ministris, nec id ipsum facile concedent, 

nisi mortuus Praelatus extiterit, aut nimiae dignitatis et honoris inter laicos, aut certe valde 

benemeritus de nostra Congregatione. 

24. Nullum recipietur a Congregatione nostra legatum de re sacra perpetuo peragenda, nisi forte 

iustissima causa intercedat, et ex consensu Patrum expleti decennii, servatisque ceterum 

adamussim iuris prescriptis. 

25. Quae autem hoe in loco de sacris confessionibus videntur ponenda, haec habentur: Singulis 

diebus ferialibus morari debent in Ecclesia ad confessiones audiendas aliqui, vel aliquis saltem, 

ex Sacerdotibus ad hoe munus delectis, prout fidelium necessitas vel utilitas postulare videatur. 

Diebus autem festis eorumque pervigiliis, temporibus sacris etc., quatenus exigat poenitentium 

frequentia, omnes confessari, iuxta probata uniuscuiusque Congregationis statuta ac 

consuetudines, si necesse fuerit, excubare tenentur. 

26. Nemo tamen eorum admittitur ad audiendas confessiones sine Patrum consensu, qui 

exegerint decennium in Congregatione. 

 

CAPUT III. 

DE SALUTARI FAMILIARIUM SERMONUM USU 

TAM IN ECCLESIA QUAM IN ORATORIO 

 

27. In Ecclesia Congregationis qui fuerint ad hoc oneris munerisque delecti ordinata 

successione, quam frequentissime, precipue diebus festis, verba ad vulgi praesertim captúm 

accommodantes, et ad nullam prorsus pompam, vel vanum populi applausum declinantes, 

genere dicendi vere fructuoso, audientium animos pascunt, Sanctorum praesertim exemplis ac 

probatis historiis sermonem confirmantes. Vitandae enim sunt eis quaestiones difficiles, 

dogmatum tractatus auditorum capacitatem superantes seu ipsorum culturae formaeque mentis 

non respondentes, et quaecumque scholas decent, magis quam Oratorium. De iis e contra 

maxime opportunum erit pertractare, quae animarum saluti in unaquaque natione, attentis 

temporis adiunetis, convenire noscantur. 

28. Dominicis, caterisque diebus festis eoum unus, quibus ad dicendum sunt eiusmodi dies 

consignati, in Ecclesia post vespertinum Officium decantatum, sermonem habet, cui 

semihoram aliquantulum preterire, non tamen certas iam enarratas dicendi leges, liberum esse 

debet. 



29. Eisdem diebus a Kal, Novembris, usque ad celeberrimum Christi Domini Resurrectionis 

diem, sicut etiam Dominicis, mane toto anno, ab aliquo ex nostris, sermo in Oratorio habendus 

est. 

30. Ad sermonem habendum in Oratorio nullus admittetur ex nostris absque consensu Patrum, 

qui decennium expleverint in Congregatione. 

31. Ex exteris vero nullus invitandus ad concionem habendam in Oratorio, vel Ecclesia, nisi ex 

Prepositi et quatuor Deputatorum consensu. 

32. Quae hoc capite, circa sermones in Ecclesia et in Oratorio habendos, praescripta sunt, ad 

praxim in singulis Congregationibus deducentur, attenta fidelium maiore utilitate illisque 

semper servatis quae supra n. 13 pro Oratorii exercitiis statuta fuerunt. 

33. Salvis ministeriis sacerdotalibus quae, ad normam Constitutionum, in unaquaque 

Congregatione exercentur, aliisque etiam officiis ac. muneribus quae intra Congregationis 

sinum unicuique sodali imponantur, ministeria Congregationi externa acceptari valent, sub his 

tamen legibus. Ministeria acceptanda spiritui sacerdotali et philippiano sint in primis plene 

respondentia. In ipsis quaerendis et acceptandis absit omnino quaelibet avaritiae seu questus 

species. Agatur denique de ministeriis quae vitae pensoque communi non noceant. Ceterum, 

antequam haec externa ministeria acceptari valeant obtineri debet semper consensus Praepositi; 

si vero agatur de ministerio ac munere stabili, necessarius est praevius consensus Praepositi 

simul ac Deputatorum; et denique si questio sit de re prorsus nova, quae merito dubitationibus 

ansam praebere valet, totum negotium debet Congregationi Generali subiici, ipsiusque venia 

obtineri. 

34. Cum sodales nostri Congregationi ipsiusque laboribus totos se devoverint, ministeria 

externa (n. 33) non nisi ex ipsius Congregationis concessione intelligentur accepta fuisse, atque 

eiusdem voluntati ac necessitatibus semper manere subordinata. Congregatio Generalis normas 

statuet, aequitati simul ac caritati respondentes, circa illorum quae ex his ministeriis 

percipiuntur attributionem. 

35. Salvis operibus Congregationis, zelus arbitrio cohiberi non debet. Si ministeria externa, 

quae ab aliquo sodali proprio nomine legitime (n. 33) incepta sunt, experientia plene 

comprobentur, optimos fructus producant et videantur sub omni versu apprime spiritui 

philippiano respondentia, coram Deo pensandum erit, an ab ipsa Congregatione acceptanda 

videantur proprioque nomine continuanda. 

 

 

 

 

 

 

 

 



CAPUT IV. 

DE STATU CONGREGATIONIS ORATORII PERPETUO 

 

36. Nune statum et formam Congregationis Oratorii penitus immutabilem in promptu ponimus 

duobus decretis expressum. 

37. Horum primum (26 maii 1595) his verbis sancitum est: «Cum Congregatio Oratorii solo 

charitatis mutuo nexu, neque ullis astricta votorum, iuramenti aut promissionis huiusmodi 

vinculis, olim per Sanctum Patrem Philippum Nerium fuerit divina inspiratione instituta, atque 

haec fuerit eius, et omnium Congregationis Patrum mens semper unanimis, ac sit, ut ita 

perseveret, decretum est, si quando aliqui ex nostris putaverint ab hoc statu recedendum, et 

alligare Patres, fratresque ullis votorum, iurisiurandi, aut promissionis vinculis, etiamsi isti 

maiorem partem conficiant, ut sit ipsis quidem liberum, quam velint ingredi Religionem, sed 

altera pars, quamvis numero longe impar, habeat omnia bona Congregationis, quocumque loco 

posita, quamdiu perseveraverit in hoc statu, nec alteri quidquam dare vel acquisitum, vel 

acquirendum teneatur. Sic enim conservabitur in Ecclesia Dei circumdata varietate». 

38. Hactenus Decreti verba, ut inde etiam appareat, Parentem optimum in Christo nostrum 

adduci non potuisse, ut suos alia via filios duceret, qui pro christiana charitate Religiosos 

homines tam religiose coluit, et pro singulari prudentia sanetissima tot Ordinum instituta, 

votorum vinculis religare se volentibus, eo tempore ad omnem Christianae disciplinae 

prestantiam satis esse novit. 

39. Ut haec firmius stabiliantur casui etiam providendum est in quo integra aliqua Congregatio 

Instituti mutationem inducere presumpserit, in Decreto prohibitam. Tune bona iuraque 

Congregationis, Instituto Oratorii devolvuntur ut ibi in Congregationis aedibus, modo et forma 

in Statutis definiendis, professio vitae philippianae instaurari et continuari valeat. 

40. Alterum decretum est (21 ap. 1587 - ian. 1596): «Ne quis, praetextu ampliandae 

Congregationis, eam dissipet, atque ut confusio vitetur, quam multitudo parere solet, arctiusque 

inter se, qui sunt e Congregatione, amoris vinculo colligantur, quem quotidiana consuetudo 

conciliat, ac mores cuiuslibet ipsorum ex hoe cognosci possint, et notorum vultus cuncti 

revereantur, statutum est, ne Congregatio alibi ullum locum recipiat, neque alterius 

Congregationis regendae suscipiat onus». 

41. Nova aliorum locorum Collegia seu Congregationes quae rite, ad normam Statutorum, 

instituta philippiana obtinuerint, etsi a Congregationibus iam extantibus originem ducant, ad 

Institutum quidem S. Philippi a S. Sede adscribi valent, sed his aliisve Congregationibus 

adnexa esse nequeunt, neque illarum sodales harum membra haberi possunt. Quemadmodum 

receptum fuit, haec debet esse semper cardinalis Instituti lex: ut unaquaeque domus aut familia, 

quae formam Instituti imitata, ipsi legitime adscribitur, sicut existentes Instituti 

Congregationes, separatim ab aliis se per se regat et moderetur. 

12. Huic decreto illa non officiunt quae infra pro novarum Congregationum temporario et 

provisorio regimine constituuntur, neque illa pariter quae circa regimen Congregationum, quae 



ex defectu sodalium sibi providere non valent, Deputationi permanenti et Procuratori 

tribuuntur. 

 

CAPUT V. 

DE PRAEPOSITI ET QUATUOR PRAESBYTERORUM 

DEPUTATORUM ELECTIONE ET MUNERE 

 

43. Ad Congregationis rerumque ad ipsam spectantium gubernationem et curam, Praepositus 

primum eligitur, quem etiam Patrem appellamus. Deinde quatuor, vel duo saltem, Praesbyteri, 

iuxta dicenda, deputantur. De quorum omnium electione et munere sequentia observanda sunt. 

44. Nullus Prepositus eligetur, qui in Congregatione quindecim annos non permanserit, quo 

temporis spatio Deputati vel Ministri sit functus officio, et qui aetatis suae annum 

quadragesimum saltem non attigerit. Si pauci in Congregatione inveniantur qui his requisitis 

praediti ad munus Prepositi exercendum idonei censeri valeant, ad Presidis vel alicuius ex 

electoribus propositionem, praevia instituta suffragatione, Patres definiant, an attentis adiunctis 

opportunum necne videatur, pro electione statim facienda, illa tantum requisita exigere quae a 

iure communi praeseribuntur (c. 504). Si duae e tribus suffragiorum partes in illis tantum 

requirendis conveniant quae a iure communi pro Superioribus maioribus exiguntur, tune illis 

omnibus ad normam Codicis competet vox passiva: qui nati ex legitimo matrimonio, a 

decennio Congregationi adscripti sunt et triginta aetatis annos compleverunt. 

45. Electio Prepositi pertinebit ad omnes sacerdotes Congregationis, qui, exacto decennio, 

fuerint admissi ad ius suffragii ferendi. Si saltem tres Patres expleti decennii in Congregatione 

non adsint aut, etsi habeantur, ad electionem tempestive vocati, tamen non comparuerint, tune 

tot Patres triennales, ordine antiquitatis servato, ad suffragationem cum voce et voto 

admittentur, quot Patres expleti decennii desint. Si nullus Pater expleti decennii in 

Congregatione exsistat, omnes Patres triennales iure vocis activae gaudent, voce autem passiva 

si alia requisita iuris communis habeant. Laici vero certo sciant, se nihil ad electionem 

Praepositi, Deputatorum, Praefectorumque juris habere, munia assignata ex praescripto 

dumtaxat obituri. 

46. Tam Praepositus quam Deputati, et cateri Officiales eligi possunt etiam absentes. 

47. Praesse debet in electione Praepositi, quasi electionis Superior, qui primum e Sacerdotibus 

nostris tenet post Praepositum in Congregatione locum, id est Senior Congregationis. 

48. Fiet autem electio Praepositi hoc modo: 

1°) Opportuno tempore, ut convocatio etiam absentium fieri valeat, a Praeposito vel a primo 

Deputato in ipsius defectu, Deputatorum coadunatio habeatur, in qua celebrandae electionis 

modus, locus, tempus aliaque adiuncta definiantur et difficultates seu questiones, si quae sint 

ad ipsam spectantes, proponantur. 



2°) A Praeposito vel a primo Deputato, iuxta casus, presentes per nuntium in loco conspicuo 

appositum, absentes vero tempestive per litteras ad locum commorationis secure missas (c. 

162, § 1) convocentur. 

3°) More solito, die et hora pro electione assignatis, vocales ad electionem invitantur. 

4°) Recitatis precibus a Praeside electionis, statim ad electionem duorum scrutatorum 

proceditur. Suffragia in hac scrutatorum electione a Praeside, ab uno ex Deputatis, per ordinem 

antiquitatis, et a Secretario inspiciuntur. Secretarium vero ille aget quem conventus 

Deputatorum inter vocales designaverit. Distributis a Secretario schedulis, electio, 

suffragiorum maioritate relativa, in prima suffragatione completur. Paritas suffragiorum statim 

ex antiquitate in Congregatione et successive ex aetate dirimitur (cc. 101, $ 1, 1°; 171 § 1). 

5°) Praeses, electi Scrutatores et Secretarius iusiurandum interponent de munere fideliter 

implendo et de secreto circa acta in comitiis, etiam post electionem, servando (c. 171 § 1). 

6°) Inde incipiet suffragatio. Qui erit a secretis singulis electoribus schedulas distribuet, in 

quibus scriptum vel typis impressum sit nomen eligendorum, ut illas in vas coniiciant, 

videntibus Preside et electis Scrutatoribus. 

70) Antequam unusquisque suffragator schedulam in vas deponat, tacto pectore, sacerdotali 

modo, iureiurando promittat se in illo et in sequentibus scrutiniis, si casus ferat, illum electurum 

esse, quem secundum Deum eligendum esse existimaverit (c. 506 § 1). 

8°) Scrutatores curabunt ut suffragia secreto, diligenter, singillatim et servato praecedentiae 

ordine, ab unoquoque electore ferantur (c. 171 § 2). 

9°) Collectis, ad ultimum usque, suffragiis ac coram Preside aliisque omnibus in calice mixtis, 

Scrutatores cum Praeside inspicient an suffragiorum numerus respondeat numero electorum. 

Si numerus suffragiorum eligentium numerum superet, non vero si minor sit, nihil est actum, 

et suffragatio repetenda est (c. 171 § 3). 

10°) Recensitis suffragiis a Praeside et Scrutatoribus, ipsa singillatim scrutanda sunt. Facta 

uniuscuiusque schedulae scrutatione a Preside et Scrutatoribus, et ab unoquoque ex tribus in 

elencho suffragio signato, a Secretario clara voce electi nomen recitabitur. Facta in fine 

computatione, atque inter Praesidem et Scrutatores collata, primus Scrutator palam faciet quot 

quisque suffragia retulerit. 

11°) Electus is erit Praepositus, in cuius electionem convenerint electores medietate plures. 

Hune sane modum eligendi, donec consentiant, decies repetere possunt: post decimum vero 

scrutinium, si necdum in unum pars maior media conspiraverit, undecimum fiat, in quo illi 

tantum duo vocem passivam, absque activa, obtineant qui prae aliis suffragia in decimo 

scrutinio consecuti fuerint. Paritas suffragiorum ad vocem passivam in undecimo scrutinio 

obtinendam et ad decidendam electionem post ipsum, ex antiquitate in Congregatione et 

successive ex aetate resolvenda est (c. 101 § 1). 

12°) Electio etiam per compromissum, ad normam iuris communis fieri valet (cc. 172, 173). 

13°) Electione ad normam praedictorum completa, a Preside, aut, si ipse electus fuerit, a primo 

ex Scrutatoribus proclamanda est, et illico electo intimanda. 



14°) Electus, statim ac electio ipsi intimatur, declarare debet, utrum electioni consentiat an 

eidem renuntiet. Si electioni renuntiaverit, omne ius ex electione quaesitum amittit, rursus 

tamen eligi semper potest. Congregatio, intra mensem a cognita renuntiatione vel ab ultimo 

momento utili pro acceptationis declaratione, ad novam electionem procedere debet (cc. 175, 

176). 

15°) Postulatio admitti potest solum in casu extraordinario, ex. gr. si pauci habiles adsint. (c. 

507 § 3) et iure communi regitur (cc. 179-182). 

49. Acceptatione electionis electus prenum in officio ius obtinet (c. 176, § 2). Ipse emittere 

debet coram electoribus, vel eorum delegato, fidei professionem secundum formulam a S. Sede 

probatam (c. 1406). 

50. Tres annos duret Prepositi munus. Triennium eadem finitur recurrente die qua incepit, sed 

electio per integrum eumdem diem compleri potest (c. 34 § 3, n. 5). Si gravi de causa, iudicio 

Congregationis Generalis, electio tempore utili perfici non valeat, per mensem differri potest, 

prorogata interim autoritate Prepositi, Deputatorum aliorumque Officialium. 

51. Praepositus, qua Superior maior (c. 488, 8°), in munere semper, iuxta antiquum morem, 

potest confirmari tertio quoque anno, Congregationis arbitrio (c. 505). 

52. Ad eandem mensam una cum caeteris accedet et assidebit, nisi impediat invaletudo. Nihil 

singulare habeat in Ecclesia, mensa, cubiculo, domi forisve, prater locum primarium, et Laicum 

ex nostris a Deputatis assignandum, qui omnem in eius obsequium conferat operam. 

53. Circa rem familiarem et bona Congregationis, administratione utatur accurata, praestetque 

nostris ad victum et vestitum necessaria. At vero pauperibus, aut aliis qui non sunt ex nostra 

Congregatione, quolibet mense summam a Congregatione Generali concessam ex se poterit 

elargiri. 

54. Ad expensas extraordinarias, victum aut quotidianum familiae nostrae usum nihil 

attinentes, si magni momenti non sint, Praepositus Deputatorum consilium exquiret, quo audito 

prout ipsi in Domino videatur, ad normam iuris (c. 105 1°), operari potest. Si vero agatur de 

expensis extraordinariis maioris momenti, Praepositus non nisi de consensu Deputatorum per 

suffragia secreta prestito, ad normam iuris, valide agere poterit (c. 105 1º). Saltem singulis 

trienniis, initio periodi regiminis, alias vero quando mutata adiuncta economica sive externa, 

sive interna id exigent, Generalis Congregatio definiet expensarum limites intra quos 

Praepositus consilium tantum vel e contra consensum Deputatorum obtinere teneatur. 

Graviores vero expensae, alienationes, obligationum ac debitorum contractiones, 

Congregationi Generali reservantur. 

55. Tam Praepositus, intra fines sui muneris et ad normam iuris communis atque praecipue 

Constitutionum et Statutorum, quam eadem ratione Congregatio Deputatorum et Congregatio 

Generalis potestatem habent gubernativam in subditos seu sodales (c. 501 § 1). Praeposito 

aliisque Superioribus districte prohibetur quominus in causis ad S. Officium spectantibus se 

intromittant (c. 501 § 2). 



56. Totius Congregationis gubernandae, omniumque curandorum, quae ad eam spectant, prima 

potestas sit penes Praepositum; ad ipsum enim solum pertinebit Congregationem, cum opus 

fuerit, convocare; tractanda proponere; rite constituta perficienda curare; exigere quoque 

rationem actorum vel agendorum a singulis nostrorum, quibus est aliquod munus vel onus 

quomodolibet ubique locorum mandatum, et videre, ut singula recte expediantur. 

57. Convocabit ad hoc Congregationem Deputatorum qualibet hebdomada vel saltem bis in 

mense. Sine Deputatorum consensu nihil aget, quod spectet ad universalem gubernationem 

domus, et eligendos aut amovendos Officiales. A Praeposito enim et Deputatis, caeteri 

Officiales et Ministri, triennium duraturi, eligentur, exceptis Confessariis ad quos eligendos 

plures ex electoribus convenire debent, in ipsa Congregatione proxime post Praepositum et 

Deputatos electos: horum enim nullus ei muneri, nisi necessitas urgeat vel magna utilitas 

suadeat, praeficiendus est. 

58. Etsi ad normam Constitutionum (nn. 56, 57), uni Praeposito Congregationem sive 

Generalem, sive etiam Deputatorum convocare atque in ipsis tractanda proponere reservetur, 

tamen ipse ad convocationem faciendam et res proponendas stricte tenetur in casibus a iure 

communi et ab ipsis Constitutionibus prescriptis. Etiam extra hos casus, etsi stricte ad 

convocationem atque necordibus vel fere Deputatorum seu Congregationis votis deferat, nec 

ab eisdem sine praevalenti ratione, suo iudicio estimanda, discedat (c. 105, I°). 

59. Domesticis autem officiis praefecti, quos Officiales dicimus, suis nominibus satis noti, sunt 

qui sequuntur: Sacerdotes a confessionibus. Plures pro sodalium numero Confessarii legitime 

approbati deputandi sunt. 

Corrector ex senioribus, qui secreto corripiat errantes. 

Minister, qui rebus domesticis administrandis, Prepositi sententia consulta et explorata, det 

operam. 

Prefectus Sacrarii, cuius paternae curae Sacrarii ministerio assignati committuntur, sicut 

Ministro caeteri laici omnes. 

Custos Sacrarii. 

Praefectus Oratorii, et Adiutor. 

Praefectus Sermocinantium in Ecelesia. 

Praefectus coeremoniarum. 

Praefectus musicae. 

Receptatores hospitum duo. 

Monitor precum, quas debemus commendatis in mensa vesperi. 

Tyronum Praefectus. 

Custos depositae pecuniae. 

Negotiorum domesticorum Procurator, et Adiutor. 

Bibliothecarius et Adiutor, qui non permittant e communi Bibliotheca libros extrahi. 

Minister infirmorum, et Adiutores. 

Prefectus aedificiorum et Adiutor. 



Praefecti corrigendis legentium erroribus in mensa duo. 

Aromatariae Praefectus, et Aromatarius. 

Pecuniarum Exactor et Dispensator. 

Custos supellectilium. 

Cellae penariae Custos. 

Cellae vinariae Custos. 

Custos triclinii. 

Ianitores. 

Minores ex his Officialibus, quatenus, Praepositi et Deputatorum iudicio, necessarii vel utiles, 

attentis Congregationis adiunctis, iudicentur, designandi sunt. 

60. Nemo munus a Congregatione, seu Praeposito et Deputatis demandatum recuset, sed omni 

animi demissione suscipiat. Quod si aliqua ex causa sibi recusandum iudicabit, postquam quae 

senserit, debita modestia, semel aut iterum exposuerit, nec Prepositus et Deputati 

approbaverint, iniunctum munus sine ulla amplius excusatione accipiet. 

61. Post electionem Prepositi, statim Deputati eligendi sunt. Ipsi ex Presbyteris eligantur qui 

decennium in Congregatione transegerint, ex quo fuerunt ad primam probationem admissi. Si 

iudicio Congregationis, absoluta suffragiorum maioritate secreta suffragatione manifestato, 

pauciores inveniantur Presbyteri exacti decennii, qui munere Deputati fungi valeant, tune ex 

ipsius Congregationis data dispensatione, Sacerdotes qui triennium compleverint eligi valent. 

Si octo saltem sunt Patres qui, iuxta dicta, ad. Deputati munus eligibiles sint, quatuor debent 

esse Deputati, si infra octo, duo saltem Deputati eligendi sunt. De Deputatorum consensu, ut 

supra dictum est (n. 57), cuncta a Praeposito agentur quae ad universalem Congregationis 

gubernationem pertinere ipse iudicaverit. 

62. Ab eisdem ergo Praesbyteris omnibus exacti decennii, eodem modo quo supra, usque ad 

tertium scrutinium, eligentur Deputati, singuli separatim, in eadem Congregatione: post tertium 

vero scrutinium, nullo facto compromisso, duo eligentur, in quos plura fuerint suffragia in illa 

trina disquisitione collata. Si vero plures pariter concurrant eligendi, duo tantum, caeteris 

reiectis, ad electionem pervenire possunt, illi sc., qui aliis de more praeire debeant in 

Congregatione. Exemplum proponimus. Si scrutinio ter peracto, in octavum alter suffragiorum 

numerum pervenerit, alter vero in septimum, hos dicimus duos, cateris omni suffragio privatis, 

ad Deputati munus per scrutinium provehendos. Quod si plures septimum illum numerum 

obtineant, ille ex eis scrutinio similiter eligendus erit, exclusis aliis, qui debeat eis in 

Congregatione antecedere; si rursus paria duorum fuerint eligendorum suffragia, is similiter 

habeatur Deputatus, qui ex instituto alterum inter nostros sit solitus anteire Ceterum alia huic 

aptantur quae supra (n. 48) praescripta fuerunt. 

63. Unus e quatuor Deputatis triennii praeteriti (tres enim annos durat cuiusque munus) aut 

etiam, si placebit, duo confirmentur in tres alios annos. Aliorum praeterquam duorum dictorum 

confirmatio, exacto triennio, vel iterata alicuius immediata reelectio post completum in munere 



sexennium, non licet nisi propter exiguum numerum illorum qui voce passiva fruuntur, ex. gr. 

septem non excedentium. 

64. Absoluta iam Deputatorum electione nova instruatur suffragatio ut, ad normam iuris (c. 101 

§ 1, 1°), inter ipsos unus eligatur qui, ut primus inter alios, Quasi Superioris nomine, 

Praepositum in absentiis, infirmitatibus, morte, renuntiatione aliisve similibus casibus, vicario 

nomine, usque ad regressum, sanitatem, vel novi electionem substituere debet. 

65. Quasi-Superior, presente et valente Praeposito, nullam habet autoritatem nec unquam, 

etiam quando Prepositum supplere debet, praecedentiam obtinet, quae Seniori Congregationis, 

simul cum illis quae mere honorifica sunt, ex gr. benedictio mensae similiaque, relinqui debet. 

Quasi-Superior in omnibus quae ad regimen pertinent, Praepositum supplet. Ipsius potestas 

eiusdem naturae est ac Prepositi potestas, sed illa tantum peragere debet quae necessaria sunt 

et differri non valent. Ceterum in illis quae ordinare seu constituere debeat, Prepositi criterium 

fideliter servare nitetur. Si deficiat Praepositus et Primus Deputatus, regimen eodem modo 

obtinet antiquior inter alios Deputatos. 

66. Ex Deputatis item eligetur aliquis a secretis, ex ipsorum consensu Deputatorum. A secretis 

electus singula decreta a Congregatione Generali, vel a Praeposito et Deputatis, in libro ad haec 

conficiendo notabit, et litteras, ad quos continget, scribet. Litterae autem omnes quae negotia 

continent, in alio libro ab ipso sunt exseribendae. 

67. Munus Primi Deputati et Secretarii, nisi necessitas urgeat vel magna utilitas suadeat, 

cumulari non debet. 

68. Deputatorum erit praterea, cum Praepositus decesserit vel munus reliquerit, illa proponere 

et definire quae ad novam electionem eiusque convocationem pertinent. 

69. Si Praepositus, gravi de causa, coram Domino, muneri renuntiandum censeat, suam 

remumtiationem, iuris norma servata (c. 186), Congregationi Sacerdotum expleti decenmii 

praesentare debet. Congregationis erit intra mensem renuntiationem per suffragationem, ex 

maioritate absoluta suffragiorum, causae gravitate aequa lance ponderata, acceptare vel reiicere 

(c. 189). Officium vacabit, postquam renuntiatione, iuxta dicta, acceptata, renuntianti ipsius 

acceptatio significata fuerit (c. 190). Interea, usque dum de acceptatione authenticum nuntium 

acceperit, renuntians in officio permanere debet (c. 190). 

70. Si Deputatis, nemine dissentiente, videbitur cessatio muneris indicenda Praeposito ob 

graves causas, quatuor ex sacerdotibus exacti decennii, vel, si non adsint, alii inter antiquiores 

prudentia et rectitudine praediti a Deputatis electi, advocabuntur. Quod si his videbitur, iidem 

convocent Congregationem a qua deponatur, eo servato modo in Preposito deponendo qui in 

dimittendis tenendus est. 

71. In casu expressae renuntiationis a Congregatione vel tacite a iure acceptatae (c. 188), aut 

depositionis Prepositi, primus ex Deputatis ad hoc electus (n. 64) regimen Congregationis 

suscipere debet, usque dum novi Praepositi electio, praescripta forma, peragi valeat. 



72. Cessante sive ex morte sive ex renuntiatione sive ex depositione aliove quovis modo 

Praeposito, dum novi electio facienda est, omnia alia munera renovari debent. Ex nova 

electione triennium pro omnibus muneribus decurrere incipit. 

73. Congregatio capax est acquirendi et possidendi bona temporalia cum reditibus stabilibus 

ad normam Constitutionum et Statutorum (c. 531). Expensas et actus iuridicos ordinariae 

administrationis valide, praeter Praepositum, faciunt, intra fines sui muneris, Officiales 

quoque, qui in Constitutionibus et Statutis ad hoc designantur (c. 532, § 2). Expensae 

extraordinariae et actus iuridici extraordinariae administrationis, obtento praevio consilio seu 

consensu Deputatorum aut Congregatonis, iuxta casus, servatisque normis iuris communis (cc. 

533, § 1, 3°, 4º; § 2; 534; 535, § 3, 2°; 536) atque praescriptis Constitutionum (n. 54) ac 

Statutorum (cfr. n. 12 etc.), Praeposito semper reservantur. 

74. Singulis annis, mense Ianuario, aliquis ex Deputatis cum altero non Deputato, rationem 

omnium expensarum, quae toto anno fiunt, singillatim inibit, eamque initam in publica 

Congregatione referet, ut appareant omnibus, quae superiore anno factae sint expensae, 

pateatque singulis contractum ne sit aes alienum, et quota sit summa rei familiaris et bonorum 

omnium Congregationis. 

 

CAPUT VI. 

DE ADMITTENDIS IN CONGREGATIONEMET DIMITTENDIS EX EA 

 

75. Instituti Oratorii Patres, beati Philippi Institutoris optimi morem secuti, nonnisi homines 

probatae vitae, maxime idoneos et quasi ad Institutum natos, recipi volunt ad suorum numerum 

aggregandos. 

76. Si debitae tamen adhibeantur cautelae, commendari generatim possunt Scholae 

Apostolicae, in quibus iuvenes bonae spei ad vitam philippianam, dum studiis gymnasialibus 

et licealibus vacant, suaviter praeparentur et manuducantur. Hae Scholae Apostolicae, ex 

iudicio Congregationis Generalis institui valent, dummodo iuvenum rectae et solidae 

educationi sedulo provideri possit. 

77. In Congregationem admitti potest qui nullo detineatur legitimo impedimento, sive iuris 

communis sive particularis, recta intentione ad ingressum expostulandum moveatur et ad onera 

Congregationis ferenda ipsiusque spiritum participandum sit idoneus. 

78. Invalide iure communi ad proprie dictam probationem admittuntur: 

1º) Qui relicta religione catholica, sectae acatholicae adhaeserunt; 

2°) Qui aetatem ad novitiatum ex jure communi requisitam, scilicet quindecim annorum, non 

habent; 

3°) Qui Institutum ingrediuntur vi, metu gravi aut dolo inducti, vel quos Superiores eodem 

modo inducti recipiunt; 

4°) Coniux durante matrimonio; 

5°) Qui obstringuntur vel obstricti fuerunt vinculo professionis religiosae; 



6°) Hi quibus imminet poena ob grave delictum commissum de quo acusati sunt vel accusari 

possunt; 

7°) Episcopus sive residentialis sive titularis, licet a Romano Pontifice sit tantum designatus; 

8°) Clerici qui ex instituto Sanctae Sedis iureiurando tenentur operam suam navare in bonum 

suae dioecesis vel missionum, pro eo tempore, quo jurisiurandi obligatio perdurat. 

79. Illicite, sed valide iure communi admittuntur: 

1°) Clerici in sacris constituti, inconsulto loci Ordinario aut eodem contradicente ex eo quod 

eorum discessus in grave animarum detrimentum cedat, quod aliter vitare minime possit; 

2°) Aere alieno gravati qui solvendo pares non sint; 

3°) Reddendae rationi obnoxii aut aliis saecularibus negotiis implicati, ex quibus lites et 

molestias Congregatio timere possit; 

4°) Filii qui parentibus, idest, patri vel matri, avo vel aviae, in gravi necessitate constitutis, 

opitulari debent, et parentes quorum opera sit ad liberos alendos vel educandos necessaria; 

5°) Ad sacerdotium in Congregatione destinati, a quo tamen removeantur irregularitate aliove 

canonico impedimento; 

6°) Orientales sine venia S. Congregationis pro Ecclesia Orientali. 

80. Impedimenta iuris communis S. Sedi reservata sunt, tam irritantia quam impedientia. Si 

Praeposito ex gravi seu rationabili causa videretur dispensatio a S. Sede in aliquo casu 

expostulanda, rem Congregationi Deputatorum proponat, si agatur de impedimento quod 

illicitam reddat admissionem, Congregationi vero Generali si de impedimento irritante. 

Obtento consensu dispensatio expostulari valet. 

81. Salvis impedimentis iuris communis (nn. 78-79) S. Sedi reservatis, ad proprie dictam 

primam probationem vi harum Constitutionum non recipiantur: minores duodeviginti annis et 

maiores quadraginta quinque; qui infirmae sunt valetudinis: ii qui ingressi sunt aliquam 

religionem, etsi nondum in ipsa professionem emiserint: qui non bonae famae apud omnes sunt. 

Hi e contra praeferenter recipientur: qui Oratorii nostri frequentes fuerunt auditores, 

orationibus interfuerunt et saepius alicui ex nostris Sacerdotibus soliti fuerunt confiteri, et 

experimentum coeperunt instituti nostri. In his tamen omnibus, si ita videatur Patribus, qui 

decennium expleverint in Congregatione, poterit dispensari. 

82. Duo ex nostris presbyteris a Congregatione eligentur, qui diligentem adhibeant curam cirea 

eos, qui admittendi sunt in Congregationem; ut eniur dui tid vel antequam admittantur, eorum 

vita et mores omni studio explorentur. Ea propter crebra cum illis inibunt colloquia; una cum 

ipsis versabuntur; nec his contenti, ab illis etiam certiores reddantur, qui eiusdem erunt patriae, 

et quibuscum anteacto tempone, quam recipiunt, fuerint versati. Referre autem debent due 

electi ad Congregationem iterum convocandam, quaecumque de illis habuerint, si quomodo 

scire intersit, antequam secreto suffragia ferantur. 

83. Praeter duos Patres, quos eligendos ad id muneris diximus, alii etiam Patres diligenti cura 

exquirent, quae hactenus praefati sumus et num animo veniant permanendi semper usque ad 

vitae obitum in Congregatione, non alio praetextu, quam ut Deum inserviant, et observent 



nostrae Congregationis Instituta, seu Constitutiones, quas propterea, antequam recipiantur, 

legendas Patres offerent quo rem totam maturiore consilio deliberent. 

Antequam candidati admittantur exhibere omnes debent fidem recepti baptismatis et 

confirmationis. Praeterea pro omnibus possunt exigi testimoniales litterae a iure pro admissione 

in religionem praescriptae (c. 514, §§ 2-5), debent vero pro illis saltem qui perfecte noti non 

sint. 

84. Quomodo autem oporteat admittendos expeditas habere suas res familiares, et domesticas, 

habetur cap. VIII. Antequam enim per secreta suffragia admittantur, debent esse expediti ad 

vivendum nobiscum et habitandum, ne sic admissi extra Congregationem degant, praeter 

tempus dierum aliquot, ut ad summum quindecim. 

85. Admissi ad primam probationem, nec continuo Tyronibus aggregabuntur, sed mensem 

veluti hospites in nostris aedibus morabuntur, ut interim omnia nostra cognoscant, ac maturius 

deliberent, et e contra ipsorum periculum fiat, si prompti sint in omnibus parere, vel in 

humillimis ac durissimis; si exercitationibus sanctarum meditationum et Sacramentorum sint a 

se ipsi devoti; non contentiosi, non pertinaces, non superbi ulla in re adversus maiores, aut 

etiam minores. 

86. Si bonum sui specimen dederint, post mensem eorum nomina in libro ad haec destinato 

notabuntur et inde annus primae probationis incipiet. Quae in nn. 82-85 prescribuntur, iudicio 

Prepositi ac Deputatorum omitti pro illis valent qui in Schola Apostolica Congregationis per 

tempus sufficiens commorati sunt. Omnes adspirantes, postquam ad novitiatum approbati iam 

sint, antequam ipsum incipiant, exercitiis spiritualibus per quinque saltem dies vacare oportet. 

In ipsis, iuxta prudens Confessarii iudicium, praemittant anteactae vitae confessionem. 

87. Quoad effectus iuris communis, in Constitutionibus non exclusos, prima probatio anno 

canonico novitiatus aequiparatur. Post ipsam, inchoata aggregatio Congregationi habetur; 

tamen dimissio, sive durante primo anno sive duobus sequentibus, regitur iure novitiatus. 

88. Absoluta prima probatione, si per huius anni spatium fuerint in vitae laudabilis ratione 

versati, ad secundam probationem admittantur, in qua biennium consistent, alioquin 

dimittantur a Praeposito et Deputatis, quorum est munus ad primam et secundam probationem 

admittere. Si post primam probationem dubium supersit sintne idonei, poterit huius probationis 

tempus proragari, non tamen ultra sex menses. His transactis, Tyrones vel ad secundam 

probationem admittantur vel dimittantur. Opportune, antequam Praepositus et Deputati 

iudicium de novitiorum ad secundam probationem admissione proferre debeant, informationes 

a Congregationis sodalibus circa ipsorum virtutem, idoneitatem, characterem requirere ac 

colligere curabunt. 

89. Exacto autem triennio, si laudem simili modo probatae vitae habuerint in convictu, ut esse 

possint e Congregatione ipsique plene aggregari, nominatim per secreta suffragia atque ex 

absoluta maioritate decernendum est. Ut aggregatio ante completum triennium concedi valeat, 

requiritur iusta causa atque formalis expressa suffragatio in qua duae suffragiorum partes 

anticipationi aggregationis faveant. Si ex adverso, dubium serium adhue remaneat post 



triennium completum circa bonum candidati spiritum, et speretur fore ut ex dilatione 

aggregationis dubium dissipari possit, et eius spirituali profectui consuli inde valeat, per 

brevius vel longius temporis spatium, usque ad aliud triennium, eodem modo aggregatio differi 

potest. 

90. Facta hac plena aggregatione, poterunt deinceps ad omnia ministeria, excepto Prepositi et 

Deputati munere, eligi. Pro Deputati munere in casu necessitatis, ex generali dispensatione, 

vox passiva omnibus qui triennium compleverunt supra concessa fuit (c. V. n. 61). Ut extra 

hunc moralis necessitatis casum, iusta de causa, vox passiva ad Deputati munus ante decennium 

expletum concedi valeat, requiritur Congregationis Generalis formalis decisio absoluta 

maioritate votorum per suffragia secreta lata. 

Haee tantum de triennali sacerdote necessario intelligenda sunt. Triennalis, non adhue 

sacerdos, a Congregatione Generali excludi solet, et communi scholasticorum regimini subiici. 

Statuta particularia possunt, ad formationem complendam, etiam sacerdoti triennali per ali-

quod tempus, sub Preposito vel alio ab ipso designato, novitiatus regimen prudenti ratione 

imponere. 

91. Ius autem ipsi alios eligendi post decennium solum habebunt, firmo semper prescripto cap. 

V. n. 45. De consensu Deputatorum Praepositus, etiam expleto decennio, ex causa hoe ius 

differendum esse statuere poterit. 

Vox activa concedi non potest ante completum decennium modo habituali, sed tantum in 

casibus singularibus, gravi de causa et quidem ex expressa formali suffragatione in qua duae e 

tribus suffragiorum partes concessioni faveant. Insuper haec concessio non nisi illis qui 

septennium in Congregatione compleverint fieri valet. 

Nihil vetat Congregationes in Statutis particuribus hanc exceptionalem vocis activae 

concessionem, salvo n. 45, prorsus excludere posse. 

92. Quod si quis eorum, alia nulla intercedente causa nisi oblivionis aut modestiae, ad tempus 

non petierit, quod a Congregatione fuisset accepturus, cum in nostrorum catalogum admissus 

referetur, ab eo tempore censeatur aggregatus quo expletum fuerit consuetum triennium, vel 

decennium. 

93. Admittere ad Congregationem, et ad omnia supra dicta, pertinebit ad Sacerdotes expleti 

decennii, et stabitur maiori parti suffragiorum; ad primam tamen et secundam probationem, ut 

dictum est, ad Praepositum et Deputatos. 

94. Salvis cc. 646 et 653, nemo potest expelli e Congregatione, nisi primo in unum locum 

congregati fuerint omnes presbyteri qui decennium exegerint in Congregatione, numerandum 

a die qua sunt admissi ad primam probationem, et singuli suum suffragium dederint, et quod 

duae e tribus partibus statuerint, id fiat. Quod si in tres partes non poterit fieri presbyterorum 

aequa distributio, tunc servabitur ratio, quae est octo ad tredecim aut quatuordecim, ita ut octo, 

ex. gr., conficiant duas partes, sive tredecim sint presbyteri, sive quatuordecim. 

95. Nemo possit expelli e Congregatione, nisi propter iteratam, gravemque pertinaciam, vel 

grave delictum; sed qualia sint singula huiusmodi, stabitur iudicio duarum partium e tribus 



numerandarum ut supra. Contra dimissionis decretum dimisso facultas est recurrendi ad Sedem 

Apostolicam, et si recursus intra decendium fiat, pendente recursu, dimissio nullum habet 

iuridieum effectum. 

 

CAPUT VII. 

DE TYRONUM INSTITUTIONE 

 

96. Admissi ad primam probationem, sive Clerici sive Sacerdotes, donec fuerint, expleto 

triennio, nostris adscripti, eius curae commendantur, qui id muneris in Congregatione sustinet. 

Is ad fructum animorum omnia referens, praeter virtutum singulare studium, quarum maxime 

compotes esse nostros oportet, curet alia quaedam proponere, quae sunt hactenus observata. 

97. Sacro quotidie inservient. 

98. Studiis litterarum scientiarum aut artium, ac praesertim si profanae sunt, dedita opera 

vacare non debent, nisi de Superioris venia ac sub ipsius atque Magistri ductu, ut Divina 

sapientia imbuti, discant amare nesciri. 

99. Ad mensam signo dato, sine ulla mora conveniant, ibique ex prescripto, ministratoris vel 

lectoris officio fungantur. 

100. Singuli ministrent vel legant singulis diebus aut hebdomadis, tam prima quam secunda 

prandii vel coenae hora; qui vero ex eis Sacerdotes fuerint, ad primam nonnisi mane ministrare 

solent. 

101. Lectionem similiter in Ecclesia, ut cuique sua fuerit constituta hebdomada, sermonibus 

praemittant; intersint, dum habentur; atque etiam curent ne quid omittatur eo tempore, quod 

esse solet instituti. Eam vero ministrandi et legendi consuetudinem iam aggregati ad decennium 

usque retineant, vel circiter, Superiorum arbitrio, Praepositi sc. et Deputatorum. 

102. Ubi spiritui per supradicta atque infra dicenda exercitia convenienter providerint, ut etiam 

valetudini quadam ex parte inserviant, in aliquam deambulationem veniant. 

103. Vesperi ad orationem in Oratorium se conferant. 

104. A prandio et coena, animi recreandi gratia, per horae spatium eorum quisque in unum cum 

aliis locum adveniat et omni mitigata severitate, vultu hilariore, modeste tamen, sic se gerat, 

ne alium vel ioco tangat. 

105. Si quis eorum per ianitorem accersatur ab aliquo, statim ad portam domus descendat, se 

paucis expediat et neminem externorum in cubiculum suum, vel omnino in aedes nostras, inscio 

Superiore, admittat. 

106. Nec domo, nec soli, nisi facultate ab eodem data, aliquando exeant. 

107. Nulla externorum negotia, vel quaecumque in Congregatione degentibus sive 

consuetudine sive decreto aliquo sunt denegata, sine Praepositi licentia, administrent aut 

conficiant. 

108. Ad normam iuris (cc. 611, 679), omnes, etiam laici et novitii, libere possunt mittere lit-

teras nulli obnoxias inspectioni ad S. Sedem (c. 7) eiusque in natione Legatum, ad proprios 



Superiores, forte absentes, ad Ordinarium loci, cui subiecti sint. Pariter ab istis omnibus omnes 

litteras, item nemini inspiciendas, recipere. Quoad Tyrones, Statuta particularia definire 

poterunt normas quibus ipsorum epistolare commercium subiiciendum videatur. 

109. Ab administratione Sacrorum, ipsoque Sacrario, festis diebus, vix necessitate cogente, 

recedant. 

110. Altare, cuius quisque curam suscepit, ut tempori congruit, ex vicissitudine Ecclesiastici 

mysterii ornet. 

111. Semel saltem in hebdomada (c. 595, § 1, 3°) assignatis confessariis (c. 519) peccata sua 

confiteantur, immo ad mentem S. Patris Philippi, ut ter in hebdomada Sacramentali 

Confessione sese purificent, enixe commendatur. Hac firma consuetudine, Novitii ad suae 

conscientiae quietem valide et licite apud quemlibet confessarium ab Ordinario loci 

approbatum, Confessionem peragere possunt. Quoad Sanctam Eucharistiam ea prae oculis 

habeantur quae infra prescribuntur, Cap. VIII, n. 117. 

112. Curent, si quid erraverint, ut sponte se correctioni subiiciant. De Congregatione autem, ad 

quam convenientes in aliqua se culpa esse demonstrant, exstat huiusmodi nostrorum 

constitutio. 

113. Congregatio culparum Tyronum, id est corum qui nondum triennium in nostra Congre-

gatione exegerint, sive Sacerdotes sive Clerici, singulis fiet hebdomadis, ut scilicet, ad omnium 

communem veniant, et ea hebdomada in qua non habetur communis, privatim apud illum, cuius 

curae sunt commendati, ad suas culpas coarguendas, congregentur. 

114. Adhibere etiam, loco accusationis iam dictae, aliquando solent probati cuiusque auctoris 

lectionem, ex qua saluberrimis vicissim documentis per communicationem et divinorum 

collationem imbui possint. 

 

CAPUT VIII. 

DE PRECIPUIS NOSTRORUM OBSERVATIONIBUS 

 

115. Ad excolendos diviniore disciplina suorum animos, et ad christianam veramque pietatem 

magis conformandos, haec praesertim interposita decreta servat Congregatio. 

116. Semel saltem in hebdomada (c. 595, §1, 3°) Sacerdotibus ad hoc delectis quilibet peccata 

confiteatur, immo ut generatim, nisi aliqua interdum de causa expediat aliter facere, ter in 

hebdomada Sacramentali Confessione culpas abluant maxime commendatur. Hane 

consuetudinem a S. Patre Philippo Patres instituti perutilem ad salutem aeternam volunt, et 

predicant. Hac firma constitutione sodales valide et licite apud quemlibet Confessarium ab 

Ordinario loci approbatum ad suae conscientiae quietem confessionem peragere valent (c. 519). 

117. Praepositus aliique Superiores inter subditos filiosve spirituales promoveant frequentem, 

etiam quotidianam, Sanctissimi Corporis Christi receptionem; frequens autem, immo et 

quotidianus accessus ad Sanctissimam Eucharistiam sodalibus rite dispositis libere pateat (c. 

595, § 2). 



Si autem post ultimam sacramentalem Confessionem sodalis communitati gravi scandalo fuerit 

aut gravem et externam culpam patraverit, donec ad Poenitentiae Sacramentum denuo 

accesserit, Praepositus potest eum, ne ad sacram Communionem accedat, prohibere (c. 595, 

§3). 

118. Congregatio (ut dicimus) culparum decimo quinto quoque die perpetuo fiat, in qua non 

modo Sacerdotes intersunt, sed Clerici Laicique omnes nostrae Congregationis et a novissimis 

ad primos quisque commissam a se aliquam in consuetudine familiari culpam, etiam levem, 

flexis genibus accusat et, quoquo modo alicuius animum offenderit, petit ab illo veniam. 

119. In hae tamen accusatione publica nulla earum rerum mentio est, quarum secreta apud 

Sacerdotem debeat esse confessio. 

120. Nemo ex Sacerdotibus alios corrigat, qui decennium Sacerdotii non expleverit in 

Congregatione. 

121. Statuto igitur die congregatis omnibus, invocato primum, ut moris est, a Preposito in sacris 

precibus Spiritu Sancto, ille ex Sacerdotibus cuius est ex ordine alios corrigere (solent enim in 

huiusmodi munere sibi invicem succedere) in sella ad dexteram Prepositi locata vocatus 

assidet, et perbrevi sermone ad inflammandos in Deum animos utiliter praemisso, fungitur in 

spiritu lenitatis officio correctoris; ac dum Clericos. corrigit et Sacerdotes, caput detegit, quod 

in Laicis corrigendis non solet. 

122. Praepositum insuper corrigendum, detecto capite, stans admonet. 

123. Laici et Clerici ubi suas culpas accusaverint correcti, et a Praeposito de aliqua vitiosa 

consuetudine emendanda, vel laudabili retinenda, quam brevissime etiam admoniti, discedunt. 

Singuli deinde Sacerdotes, qui adhue infra trienniumi approbationem expectant, sese culpant; 

his pariter abeuntibus remanent caeteri Sacerdotes, quorum accusatione expleta et correctione 

adhibita, Praepositus Deo gratias agit precibus consuetis. 

124. Praescribetur autem forma, ut dici solet penitentiarum, quam in illis conscribendis nullo 

modo transgredi liceat. In schedulis autem scriptae, eodem die, quo fuerint accusatae culpae, 

vesperi in triclinio sub coenae finem, per manus e sacculo singulis distribuantur. 

125. Hac distributione facta, ut sorte obvenerit, ordinatim et aperte legat coram omnibus 

quisque suam. 

126. Eligetur praterea, ut supra diximus, aliquis ex senioribus qui correctoris officio fungatur. 

Huius erit unumquemque e nostra Congregatione, etiam Deputatos et Praepositum, clam 

corrigere: quod tamen munus omni mansuetudine et animi lenitate exsequetur, seipsum, ut ait 

Apostolus, considerans, ne et ipse tentetur, ita ut se potius et vitia sua corrigere videatur, ut hac 

ratione fratres ad meliorem frugem reducat. 

127. Quod domesticae tandem disciplinae studium postulat, ea hebdomada in qua nulla est 

communis accusatio culparum, Laici omnes nostrae Congregationis cuivis ministerio assignati, 

apud Ministrum convenire debent, ut ab illo erudiantur, et ad tenendam salutis aeternae viam 

benigne instituantur. 



128. Praepositus curare diligenter debet ut omnes, in communi vel singillatim, iuxta casus, quo-

tannis per quinque saltem solidos dies, omnibus aliis rebus ac curis relictis, spiritualibus 

exercitiis vacent. Pia praxis recollectionis menstruae, ut ad mortem semper parati inveniantur 

et coram Domino examinent animae in divino servitio fidelitatem, omnibus enixe 

commendatur. 

129. Ad haec, ne nostri inflammentur avaritia vel ambitione prolabantur, ne modestiam leniter 

abiiciant vel temere autoritatem teneant, his, quae sequuntur, constitutionibus aliqua ex parte 

cautum est. 

130. Quo Deo divinisque rebus expeditissime quicumque admittuntur in Congregationem se 

tradere possint, id maxime videbunt in primis, ne quid litigiosum sit ullo modo in rebus 

familiaribus quas habent, sciantque cuiuslibet anni reditus expendendos in bonos quos ipsi 

iudicaverint usus, neque quidquam cumulandum; ne quis scilicet e nostra Congregatione ullam 

curam ponat in divitiis parandis; immo vero ex censu pro suis cuique facultatibus in commune 

commodum Congregationis libere conferendum est; quod a nostris adeo servatum est hactenus, 

ut si quis ob inopiam id non prestiterit, vel praestare intermiserit, statim atque de suo 

abundantior quoquo modo factus est, pecuniam pro rata portione dare, ac solvere non destiterit; 

ita eis conveniens ac consentaneum semper visum est stipendiis propriis militare, et a rebus 

etiam Congregationis tamquam ab alienis abstinere, quibus ipsa debet in primis non habentes 

unde vivant substentare suos. 

131. Nex proptera pecuniam imperat Congregatio, dum exigit, quod ab hilari datore ex instituto 

pro victu offertur, idque etiam prout cuiusque facultates ferunt. Pariter quidquid ex operibus 

communibus Instituti ipsiusve ministeriis ob venit vel intuitu Instituti acquiritur, Congregationi 

acquiritur (c. 580 § 2). 

132. Possunt etiam Praepositus et Deputati partem vel totum assignatorum proventuum 

remittere, si eis videatur aliqua de causa id faciendum. 

133. Ad questiones qualibet occasione mortis, ratione bonorum, vitandas, maxime 

commendatur ut antequam novitiatus finiatur, omnes libere de bonis suis presentibus et futuris, 

prout in Domino iudicaverint, disponant. Neque Constitutionibus neque philippiano spiritui 

contrarium reputari potest, aliqua prudenter colligere et conservare ex quibus, quin Congregatio 

ullo modo gravetur, invaliditati ac senectutis necessitatibus provideatur. 

134. Omnia secularia negotia interdicuntur nostris, nisi aliquid iusta de causa mandetur 

expediendum a Praeposito et Deputatis. 

135. Nulli ex nostris, quamvis fuerit requisitus, profiteri licebit sub aliqua Congregatione vel 

Societate extra domum, vel aliquod onus suscipere, sine consensu Congregationis (nn. 33-34). 

136. Cum sint multi in Ecclesia Dei, qui audiendis Monialium confessionibus aut dant operam, 

aut dare optime possunt; propterea, ne quis ab instituto Congregationis nostrae proprio possit 

abduci, statutum est ne nostrorum aliquis sese obliget, aut dedat confessionibus audiendis, 

moribus reformandis, rebusque earum gerendis. Idem dicimus de Seminariis, Collegiis, 

Congregationibus, Societatibus aut aliis universitatibusa, rebusve eorum quomodolibet 



tractandis. Si ex Sacerdotum penuria, aliave gravi de causa, aliqua exceptio in his ministeriis 

exercendis admittenda videretur, res Congregationi Generali deferatur, ipsiusque suffragatione 

decidentur tam exceptionis admissio quam modus ac limites in ipsa servandi. 

137. Nemo Episcopus, Praesul, aut aliqua, quaecumque ea sit, dignitate ornatus recipiatur in 

aedes Congregationis, ut in iis una cum nostris moraturus habitet, etiam si id fiat ad aliquod 

tempus. Si aliqua exceptio admittenda necessario videretur, res Congregationi Generali 

subiicienda est, nisi agatur de brevissima mora. Hoc in casu Congregatio Deputatorum 

decernet. In utraque hypothesi diudicanda, criterium Constitutionum servandum est. 

138. Nulla ecclesiastica beneficia petere aut accipere unquam omnino possint. Habitis olim, si 

residentialia sint, post completum primum secundae probationis annum renuntiare poterunt et 

in omnibus casibus, cum triennales evaserint, beneficia ipso facto vacant. Beneficia simplicia, 

nisi onera imponant cum vita philippiana incompatibilia, libere poterunt retinere. Iudicium de 

eventuali beneficii cum vita philippiana incompatibilitate, in casu dubii, dum admissio 

discutitur a Congregatione Generali pronuntiandum est. 

139. Dignitates ullas nemo possit accipere, nisi Pontifex iubeat. 

140. Nec licebit, absque Praepositi et Deputatorum consensu, frequentare Curias; neque officia, 

vel beneficia pro se, vel pro aliis exposcere. 

141. Nulli sit proprius famulus; si qua aliquem necessitas premet, deferet ad Praepositum qui 

una cum Deputatis quid ei opus sit, curabit. 

142. Nec sinat quis pueros ingredi cubiculum suum, nisi ducantur ab aliis, qui testes intersint. 

Reliquos admodum parce admittant, sed vocati deorsum ad illos se conferant. 

143. Congregatio Generalis definiet quaenam loca in domo reservata habenda sint. In ipsa 

personae alterius sexus, nisi ex iustis ac rationabilibus causis, ad normam canonis 598 § 2 et 

rectum Praepositi criterium, admitti non debent. Si Congregatio adnexum habeat convictum 

pro alumnis internis vel alia opera, separata saltem aedis pars, si fieri possit, sodalibus 

Congregationis generatim reservetur. Etiam in partem convictui seu operibus addictam, 

personae alterius sexus, nisi aequa de causa et de Praepositi licentia, seu ad ipsius criterium, ne 

admittantur (c. 599). 

144. Non admittatur aliquis ad quoscumque ordines ecclesiasticos, absque consensu 

Sacerdotum qui decennium exegerint in nostra Congregatione. Eodem modo, nec ad sermones 

habendos, vel ad confessiones audiendas, sicut alibi dictum est. 

145. Nemo librum aliudve scriptum (c. 1384 § 2) imprimendum det absque Praepositi licentia 

(cc. 1385, $ 3, 1386, § l) qui, nisi agatur de scripto quod interne atque externe momento prorsus 

careat, votum Deputatorum audire et sequi tenetur. 

146. Nulla lex a Sanctissimo confirmanda proponatur, nisi prius in eam consenserint 

Praesbyteri exacti in Congregatione decennii. 

147. Quando lex aliqua universalis constituenda est, Sacerdotes omnes intersint, qui 

expleverint triennium, votumque consultivum habeant; decisivum vero tantum qui decennium 

compleverint. 



148. Cum aliquid gerendum proponitur, antea publica et libera de ea re habeatur a Patribus 

consultatio; deinde aliquot transactis diebus suffragia erunt secreta; nisi forte rei necessitas, 

utilitas, vel etiam aliquando modicitas, expediri statim post consultationem, de Congregationis 

sententia per secreta suffragia, cogant. Suffragatio ad validitatem secreta esse debet in casibus 

a iure praescriptis, ut ecce in electionibus stricte dictis (c. 169 § 1, n. 2), in obligationibus 

contrahendis et alienationibus decernendis (c. 534, § l), in dimissionibus decidendis (c. 647 § 

1), etc. In aliis casibus gravis momenti, v. gr. in admissionibus, suffragatio secreta ad liceitatem 

prescribitur. Si agatur de rebus publicis vel minoris momenti, suffragatio aperta esse valet, 

excepto casu quo rationabiliter ab uno ex vocalibus suffragatio secreta expostuletur. 

149. Sed sicut dictum est, licet Sacerdotes omnes admittantur, qui exegerint triennium in 

Congregatione, votumque consultivum habeant, decisivum tamen solummodo illi qui 

decennium expleverint. 

 

CAPUT IX. 

DE VESTITU ET CONSUETUDINE FAMILIARI 

 

150. Has praterea constitutiones et observationes ad externam nostrorum hominum modestiam 

exhibemus. Ipsi, ad interiorem animi virtutem habendam, adhibere non negligant. 

151. Nemo ex Fratribus nostris aut Patribus sericum quidquam in suis vestibus gerat, praeter 

breve pressumque verticis opereulum, confovendo capiti, et velum interiori pileo insuendum. 

152. Forma item vestium semper servabitur conveniens Clericis saecularibus. Non inde tamen 

vetantur parvae illae peculiares receptaeque differentiae philippianae vestis, ex quibus iam 

ubique S. P. Philippi filius dignoscitur. Immo, ipsae accurate conservandae sunt in unaquaque 

Congregatione, ratione etiam habita in minoribus, consuetudinum localium. 

153. Nostri Laici gerent vestem talarem ut cleriei, vel si hoc judicio Congregationis fieri non 

valeat seu non expediat, saecularem statui convenientem ac modesti coloris gerent. 

154. Qui ex domesticis impensis vestiuntur, quoties opus fuerit, Ministrum adeant, vel, ipso 

absente, Prepositum, eique proponant, quibus indigent; ipsi autem ad subveniendum expositi, 

quo charitatis affectu valent, eorum petitionibus satisfaciant. 

155. In vestitu, incessu, sermone, actione, gestuque omni decorum servent, modestiamque 

omnem singuli praeseferant; nulla tamen appareat nostrorum actio, ut dicitur, singularis, a 

vulgari et communi bonorum et simplicium virorum more discrepans. 

156. Quamquam vero nostrorum est consuetudo peculiaris, ut se invicem honore prevenientes, 

et sibi invicem obsequentes, quisque velit ad dimittendum animum, infimum inter alios tenere 

locum; ne tamen perturbetur quasi cuiusdam antecessionis, aut aetatum, ordo praesertim 

publice in sedendo et incedendo, aliisque actibus huiusmodi, ex Sacerdotibus precedent illi qui 

priores fuerint Sacerdotes, ex quo admissi sunt in Congregationem; ita tamen, ut, si quis ex 

Clericis exacti triennii, promotus fuerit ad Sacerdotium, tyronibus Sacerdotibus, illis videlicet, 



qui nondum triennium in Congregatione exegerint, praeferatur. Laici autem semper Clericis 

postponentur. 

157. Post prandium et coenam morabuntur omnes nostrae Congregationis homines in loco 

deputato per conveniens temporis spatium quo elapso unusquisque post recreationem se 

colligat in suum cubiculum. 

158. In electione vacantium cubiculorum erit optio penes seniores sacerdotes, nisi aliter visum 

Querit Praeposto er Deputati. 

159. Domo non egrediatur quisquam ex nostris sine permissu Praepositi, nisi expleverit 

decennium in Congregatione: exacto enim triennio ad hoc usque tempus, illos vel maxime 

Sacerdotio nondum praeditos, Praepositus per se, vel per alium, peculiari quadam cura ad 

virtutum progressus iuvare solet. 

160. Invitatus ad prandium vel ad coenam extra domum nemo accedat, absque permissu 

Praepositi. 

161 Nemo externorum ad prandium vel ad coenam inscio Superiore invitetur, multo etiam 

minus hospitio, nisi uno omnium consensu Praepositi et Deputatorum.  

162. Ex externis aliquem nullus Patrum aut Fratrum invitet ad praedia quaecumque nostrae 

Congregationis, nec recipiet, ut secum ibi moretur, sine consensu Prepositi Congregationis. 

163. Nullus abesse ultra mensem a Congregatione permittatur a Praeposito, sive in patriam 

profecturus sit, sive alio, nisi de consensu etiam Deputatorum. Ad has absentias permittendas 

gravis causa requiritur et absentiae tempus debet esse quo fieri possit brevius. Pro absentia vero 

quae sex menses excedat, nisi causa studiorum intercedat, semper Apostolicae Sedis venia 

requiritur (c. 606, § 2). 

164. Nullus e nostra Congregatione in baptismate, aut alio Sacramento, quempiam suscipiet. 

Non nisi ex gravi causa atque de consensu Deputatorum in casu singulari Praepositus 

exceptionem concedere valet. 

165. His apte congruenterque addenda sunt etiam nonnulla, quae diuturna consuetudine recepta 

et probata, studiose retinentur a nostris. 

166. Litanias enim in Oratorio vesperi, singulis hebdomadis singuli Sacerdotes recitant. 

167. In divino sacrificio Missae, non solum singuli quotidie Clerici, Laicique deserviunt, sed 

Sacerdotes complures laude quidem digni, sunt administri. 

168. Mensae praeter Laicos, et Clericos qui perpetuo ministrant alterni, singuli etiam 

Sacerdotes vesperi singulis diebus ministratores adsunt. 

169. Neque desunt ex nostris, qui se frequenter ad domos infirmorum hospitales conferant, ut 

opera sua aegrotantes iuvent. 

170. Domi vero cum quis nostrum aegrotaverit, omnes frequentes adsunt, subveniunt, 

consolantur, inserviunt, confirmant quam diligentissime. 

171. Cum autem morti proximus quis fuerit, signo dato conveniunt omnes, tam Sacerdotes, 

quam ceteri, ut divinam morienti misericordiam unanimiter exposcant. 



172. Si quando alterum quis verbo offenderit, vesperi inter coenandum, re dubia iam explicata, 

flexis in medio triclinio genibus, faciens se reum, veniam ab illo petit, quem offenderit; is vero 

assurgens, idemque faciens, culpam in se saltem convertit, quod occasionem dederit; iniuriosus 

autem merita afficitur a Praeposito poena, aliquando levi, aliquando nulla. 

173. Poenae autem, quae culpis in Congregatione bis in mense accusatis imponi solent, sunt 

huius fere generis. Trium priorum Sacerdotum, aut novissimorum pedes in mensa deosculari; 

Psalmum cuius initium De profundis, submissa voce, extensis brachiis, vel Psalmum Miserere, 

coniunctis manibus medio in triclinio recitare; in novissimo mensae loco recumbere: humi 

sedendo cibum capere; auxiliares preces ab ingredientibus triclinium flexis genibus flagitare, 

vel easdem petere ad delenda ante obitum poenitendo peccata; ante mensae accubitum aliquid 

a singulis recumbentibus eleemosynae nomine petere; secundae mensae ministrare, vel in ea 

Lectoris officio fungi; Sacram Beatae Mariae Virginis Coronam pro Summo Pontifice, aut pro 

beneficis in Congregationem nostram, aut pro mortuis nostris recitare; infirmos, qui sunt in 

domibus hospitalibus invisere, et aliae his persimiles. 

 

 

CAPUT X. 

DE TRICLINIO ET COMMUNI MENSA 

 

174. Assumenda tandem est tractatio mensae ad pium in triclinio convictum instructae, ubi 

singulis nostrum idem genus, eadem portio cibi potionisque suppetit. Legitur ipsa, lingua 

vernacula, quandoque inter coenandum, arbitratu Praepositi, vel Ministri, hoc fere scripta 

exemplo. 

175. Cum primum prandii aut coenae datum fuerit signum, unusquisque nostrum in omni 

prorsus opere ac negotio cessans, ad triclinium se confert. Inter eundum silentium facit, etiam 

dum e mensa ad locum pervenerit, in quem homines nostri ad animum recreandum convenire 

debent. 

176. In ipso primum ingressu, capite inclinato, veneratur imaginem sacram e conspectu 

propositam; deinde consueto reverentiae signo salutans alios, modestus ac silens prope 

mensam, ut suo stat quisque loco, nec epulas appositas, nec alios ingredienties curiosus 

circumspicit. 

177. Praepositus vel qui eius absentis locum obtinet, postquam tantisper expectaverit, dum ex 

cubiculis convenire hue omnes potuerint, clare ac distincte ex prescripto Sanctae Romanae 

Ecclesiae, mensae benedicit, et in primo loco ipse Praepositus assidet deinde alii, ut 

quotusquisque solet in Congregatione praecedere. 

178. Si quis vero tardior, lectione tamen latina nondum absoluta, advenerit, stans prope ianuam 

orat paulisper tacitus, et Praeposito reverentiam exhibens, proxime post alios omnes assidet; 

Praeposito enim absenti, reverentiae et obsequii causa, non autem aliis, proprius relinguitur in 

mensa locus. 



179. Post latinam tamen mensae lectionem non ingredietur, donec ad mensam iterum 

instructam consueto signo convocetur, ut ad benedictionem, et gratiarum actiones omnes 

conveniant. Excipiuntur tamen Confessarii, quibus permissum est festis diebus, etiam absoluta 

mensae lectione, ad prandium venire. 

180. Mensae initio donec Praepositus ad cibum capiendum se expediat (antequam enim 

incipiat, duos ad summum versus lectionis attendit) nemo quidquam attingit in mensa: cavent 

etiam ne strepitus a principio nimius audiatur. 

181. Singuli ex nostris iis contenti erunt, quae ipsis apponuntur in mensa, nihil praeterea 

exposcentes, vel per se ipsi deferentes, nisi Praepositi vel Ministri fruantur licentia; qui et 

promptiores largientur, et providebunt, quae opus esse et expedire unicuique iudicaverint. 

182. Si earum reum, quae in mensam inferri solent et apponi, aliquid cuiquam deerit, ipse 

quidem per se a ministris exiget, eius tamen curae potius erit, qui propior consideat. 

183. Fit in mensa silentium semper, modo non incurrat exceptio: fit enim loquendi potestas 

proponenti, vel respondentibus ad rem dubiam explicandam; praeterea denuntianti post coenam 

nostrorum precibus commendandos; Praeposito demum, vel Ministro, cum quid occurrerit, 

quod Lectori committi non potuerit, nec differri debeat; alioquin silentii lex, qua etiam 

Praepositus astringitur, est observanda. 

Silentii dispensationes non nisi gravibus de causis concedendae sunt. Has definire causas quae 

gra: ves in subiecta materia generatim haberi possunt, Congregationi Generali reservatur. Si 

cuilibet silentii relaxationi traditio Congregationis obsistat, ipsa fideliter retineatur. 

184. Nemo in mensa litteras legat, nec ianitor eas deferat, vel alicui quicquam denuntiet 

comedentium. Quod si qua imminens urgeat necessitas, negotium cum Praeposito, aut cum eo, 

qui in illius loco succedit, collatum prius exequitur ex consensu. Idipsum servet, donec ex 

triclinio eo perventum fuerit, quo animi relaxandi causa, nostri omnes conveniunt. 

185. Post epulas, ablata mensa, singuli, surgente Preposito, surgunt, et egressi ita stant prope 

mensam, ut si commode id fieri possit, qui sedentes extremos occupabant locos, stantes 

occupent medios, et qui sedebant medii, stent extremi, singuli recto consistentes ordine; 

Praepositus solus dignitatis causa paululum a caeteris disiungitur. Hic igitur situs, et ordo, quo 

Deo Optimo Maximo gratiae referuntur. Quibus peractis egrediuntur bini ex triclinio, ut qui in 

mensa primus post Praepositum sedebat, ipsi egredienti se adiungat, ac caeteri deinceps eodem 

ordine. 

186. Nemo in triclinio, vel in proximo vestibulo, ubi solum ad abluendas manus licet consistere, 

aliquam praeterea moram faciat. 

 

CAPUT XI. 

LECTOR ET LECTIO MENSAE 

 

187. Non solum corpori sed etiam menti, proprius suppeditari debet in mensa cibus. Sacra igitur 

ante alios libros leguntur Biblia; deinde pia quaecumque commentaria, vel monumenta; 



postremo, Superioris arbitrio, liber alius in quo vel probatae Sanctorum historiae, vel salutaria 

documenta lingua vernacula habeantur. 

188. Lector autem ante prandium vel coenam in suggesto se librosque parat ad legendum; stat 

nudato capite dum preces adhibentur ad mensam, et ubi versum illum protulerit: Iube Domne 

benedicere, expectaveritque, donec omnes consederint, ipse etiam sedens, tecto ac recto capite, 

clara voce, distinete atque explicate legit. 

189. Lectione iam in suas partes sapienter distribuita, ab ultima non cessat, nisi iussus a 

Praeposito; nec is iubet, nisi ultra dimidium prandium, vel coenam. 

190. Quod superest in mensa temporis, in quaestione, ut moris est, ponenda, ac responsionibus 

declaranda, traducitur. 

191. Lectoris erit non modo in mensa, quos diximus, legere libros, sed ad rem dubiam 

ponendam invitare; singulis item hebdomadis, semel ut minimum, eorum qui benefici fuerint 

in nostros, scripta nomina recitare; quaecumque tandem verbis, aut scriptis a Praeposito, seu 

Ministro iussus fuerit, referre. Nihil enim praterea legere, aut nunciare debet, quam quod sibi 

fuerit ab ipsis impositum. 

192. Correctus Lector, verba Correctoris eodem syllabarum sono, quo ille pronuntiavit, repetat: 

Corrector autem ad hoc electus, vocabulum solum, in quo erratum est, corrigere modeste, nec 

alia verba interponere, curet. 

193. Legendi finem Lector faciet, cum Praepositum audierit verba illa pronuntiantem: Et 

reliqua. Tune illo prolato versu: Tu autem Domine miserere nobis, et Sacerdote clara voce 

admonito, cui sit res dubia ex ordine proponenda, descendit, et exhibita Praeposito reverentia, 

assidet in mensa ut comedat. 

 

CAPUT XII. 

RES DUBIAE IN MENSA PROPONENDAE 

 

194. Post lectionem continuo unus aliquis ex Sacerdotibus (id enim ipsi singuli, quorum est 

expletum in Congregatione triennium, prestare solent) singulis diebus mane et vespere ex 

Litteris Sacris, ex morali disciplina, vel ex praeceptis optimae mentis, et conscientiae, aliquid 

proponit, quod possit in dubium, vel controversiam venire; cavet tamen, ne quid arduum, 

obscurum, aut nimis exquisitum ponat, quominus valeant singuli respondere. Si quando tamen 

aliquis non aliud responderit, quam se aliorum communi iudicio stare, datur id modestiae potius 

quam inscitiae. 

195. Is autem, cui muneris eiusmodi dies obvenerit, etiamsi lector, ut moris est, non 

commonefecerit, per se proponit. 

196. Si quis tamen externorum ad mensam vocatus adsit, non nisi iubente Praeposito, vel alio 

in eius locum constituto: neque enim tune Lector ipsum praemonere debet. 

197. Absenti is ad proponendum succedit, qui proximus post illum in mensa sedere consuevit. 



198. Si quis etiam tardior ad proponendum videatur, quod oblivione, vel negligentia accesserit 

imparatus, Praepositi est exposcere altiore voce, aut vicinioris convivae submissa 

commonefacere. 

199. Duae quidem questiones esse solent, quae dubitationem habentes ponuntur in mensa: 

explicant alterutram singuli; solus qui proponit, ut omnem dubitationem ultimus tollat, 

praemeditatus ad utramque respondet. 

200. Respondentium is primus esse debet, qui proponenti proximum inferiorem locum in 

mensa tenet; deinde alii Sacerdotes expleti in Congregatione triennii eodem ordine. 

201. A responsis, quae debent esse quam brevissima, recedat omnis apparatus, et ostentatio. 

Proponitur enim explicandum, quod dubium est, omnium nomine, ut quisque quasi discipulus 

a praeceptore interrogatus respondeat, etiam is, qui proposuit. 

 

 

CAPUT XIII. 

DE FRATRIBUS LAICIS 

 

202. Fratres Laici, qui Sancto Patri Philippo carissimi fuerunt, veri fratres veraque membra 

Congregationis habendi sunt. Communi caritatis vinculo ipsi vinciuntur, indeque non solum 

iam a novitiatu primaque probatione et clericorum privilegiis (c. 680) et nostris, ad normam 

iuris, fruuntur, sed, facta incorporatione, omnium aliorum bonorum, iurium, officiorum, 

gratiarum ad Congregationem Oratorii S. Philippi quomodolibet spectantium, quatenus in 

eorum statu capaces sunt, participes evadunt. 

203. Fratrum Laicorum admissio, tam ad Congregationem quam ad primam et secundam 

probationem, ipsorumque dimissio, communibus normis regitur quae in capite VI continentur. 

Ipsae Fratribus applicandae fideliter erunt, quatenus ex rei natura vel ex ipso textu clare non 

constet Clericis eas esse reservatas. 

204. Fratres Laici, antequam ad proprie dictam primam probationem seu novitiatum, cum 

Clericis communem, admittantur, probationem praeviam seu postulatum per sex menses sub 

cura Magistri novitiorum vel alius probati Sacerdotis, saltem si iudicio Prepositi ac 

Deputatorum ad novitiatum maturi non appareant, peragere debent. Ex Deputatorum consensu 

Praepositus per aliud semestre postulatum prorogare poterit (c. 539 § 2). 

205. Durante postulatu Fratres veste laicali modesta, statui respondenti, uti debent. Postulatus 

ad hoc ordinatur ut ipso durante: 1°) vocatio Fratrum summarie quidem, sed serio ita probetur 

ut, antequam novitiatum postulantes incipiant, de ipsorum solida vocatione certa spes habeatur; 

2°) instructio religiosa solide pro eorum capacitate compleatur, sive quoad doctrinam 

christianam sive quoad cultum et coeremonias; 3°) coscientia christiana prius, recta atque pura, 

conscientia postea vere ac profunde pia, filiali timore ac amore Dei imbuta, ac denique 

conscientia philippiana naturali simplicitate, delicata animi puritate, humilitate, obedientia, 

caritate, spiritu precum, rerum suique ipsius despectu ornata, ita pratice formetur ac 



confirmetur, ut ulterioris ac profundioris formationis, ad quam novitiatus ordinatur, vere 

capaces reddantur. 

206. Antequam Fratres laici novitiatum incipiant, sive integrum postulatum compleverint, sive 

ex iudicio Prepositi ac Deputatorum per aliquot tantum tempus in ipso versati sint, exercitiis 

spiritualibus sub immediata ac diligenti cura Magistri, aut Patris ad hoc designati, per sex 

saltem integros dies vacare debent. His diebus, iuxta prudens confessarii iudicium, ut puriore 

animo novitiatum incipere valeant, generalem anteactae vitae confessionem faciant. 

207. Magister novitiorum Fratrum Laicorum idem esse potest ac Clericorum vel etiam, ex 

Praepositi ac Deputatorum prescripto, ab hoc diversus. Etsi omnium Clericorum ac Laicorum 

unus sit Magister, hic potest, prout adiuncta suggerant et discretionis regulae consulere 

videantur, simul omnes ad instructiones congregare vel etiam separatim cum una vel alia 

categoria agere. 

208. Fratrum Laicorum educatio atque formatio in hoc tendere totaque esse debet, ut ipsi 

homines evadant simplicis, solidae, radicatae ac veluti connaturalis pietatis, orationis instinctu 

ac veluti necessitate acti, vere sincereque modesti atque humiles, mites et amabiles, spiritu 

philippianae obedientiae fundati, puritatis odorem in omnibus spirantes, rerum ad cultum 

divinum pertinentium zelantissimi, animarum vere amatores, in rebus agendis ordinati et in 

labore diligentes, denique erga Patres reverentes docilesque atque rerum quarumlibet ad 

Congregationem pertinentium solliciti. 

209. Fratres Laici, altera biennali probatione post primum annum novitiatus superata, eodern 

modo ac Clerici ad classem triennalium admitti possunt. Ex hac admissione ultima habetur 

Congregationi incorporatio quae Fratribus Laicis patet. Hine inter Fratres Laicos, decennales a 

triennalibus non distinguuntur. 

210. Fratres Laici, praeter communia exercitia communesque omnibus observantias, aliquibus 

specialibus, a Constitutionibus pro ipsis expresse prescriptis, ligantur: 1°) Adsistunt communi 

Congregationi culparum et in ipsa, ad normam Constitutionum, corriguntur (Cap. VIII, n. 118, 

121). 

2°) Speciali collationi, pro ipsis a P: Ministro habendae hebdomadis in quibus non adest 

Congregatio culparum, adsistere debent (cap. VIII, n. 127). 3°) Non possunt e domo egredi nisi 

prius a Praeposito vel a Ministro aliove Patre designato obventa venia (cap. IX, 159). 4°) Quoad 

vestis fratrum laicorum formam ipsiusque usum, sive domi sive extra domum, attentis 

peculiaribus locorum adiunctis, singulae Congregationes quae opportuniora videantur statuent. 

211. Fratres omnes a Ministro in suis officiis exercendis directe et immediate dependent, ad 

normam Constitutionum, exceptis illis qui in Sacristia Praefectum Ecclesiae adiuvant, sed 

quoad res huius officii tantum. 

212. Praeterquam in officiis exercendis, Minister Fratres Laicos in suis necessitatibus 

spiritualibus ac temporalibus adsistit. Ipse ad normam Constitutionum (cap. VIII, n. 127) ea 

hebdomada, qua nulla est communis accusatio culparum, Laicos congregat eosque spiritualiter 

erudit. 



213. Fratres Laici qui Congregationi inserviunt non propriis stipendiis militant, id est, nihil, e 

contra ac Sacerdotes et Clerici, pro sua sustentatione solvere debent aut ad ipsam aliquo modo 

contribuere. Ex adverso, ipsi a Congregatione caritative aluntur et sani atque infirmi 

providentur. Ut aliis personalibus suis necessitatibus Fratres Laici attendere valeant 

convenienter, Congregatio Deputatorum vel per definitam pecuniae summam ipsis oblatam, 

vel alio modo ex praxi recepto aut ab eadem Congregatione Deputatorum definito, providere 

sollicite debet. 

214. Officia propria Fratrum Laicorum illa sunt quae sive in Constitutionibus (cap. V, n. 59) 

sive ex recepta praxi eis assignantur. Praepositus ac Minister illa omnia Fratribus Laicis 

committere valent quae, cum Congregationis necessitatibus sublevandis utilia reputentur, 

eorum ministerio respondeant. Personali servitio Patrum, dum hi sani sunt et validi, Fratres 

Laici assignari non debent, excepto, ad normam Constitutionum, uno Praeposito (n. 52). In 

casu necessitatis Praepositus cum Deputatis, quod in Domino expedire videatur, decernet (n. 

141). 

215. Sorte Marthae contenti, Fratres Laici voce activa et passiva ad quaelibet regiminis, seu 

Patribus pertinentia munera, prorsus ac perpetuo carent. 

 

 

CAPUT XIV. 

DE ORATORIO SAECULARI 

 

216. Inter omnes apostolatus philippiani formas, prima atque princeps, quae vel ipsi 

Congregationi originem dedit nomenque tribuit, Oratorium est. Ut a Congregatione Oratorii, 

hoc suum precipuum apostolatus instrumentum distingueretur, Oratorium saeculare 

nuncupatum apte fuit. 

217. Oratorium saeculare est canonica fidelium consociatio, Congregationis Oratorii S. 

Philippi propria, ipsique ex regula unita atque subiecta, quae in ipsius Congregationis sacello 

seu ecclesia sedem habet et formam piae unionis generatim-induit. 

218. Ex Oratorii saecularis peculiari ratione, ipsum ad modum veri corporis organici 

communiter, ex generali norma, ordinatum non est. A qualibet Congregatione, ex venia 

Ordinarii quae in ipsius Congregationis fundatione continetur, absque ulla specialiore licentia 

ad normam iuris (c. 686 § 3, 497 § 2), sive in integro suo corpore sive in singulis ipsius 

sectionibus, constitui seu stabiliri potest. 

219. Oratorium seculare, quatenus plena atque praecipua apostolatus philippiani forma est, non 

solum generatim spiritu S. P. Philippi imbutum esse opertet, sed omnes characteres diversasque 

notas quibus spiritus et apostolatus philippianus insigniuntur, qua ipsorum fidelis imago, 

referre debet. 

220. Hinc Oratorium saeculare, in omnibus ac singulis suis membris atque sectionibus, impense 

promovere debet: 



1º) Veram ac sinceram pietatem, tam privatam atque individualem, per spiritum precum et 

iugem veluti connaturalem orationis praxim, quam etiam publicam, quae per liturgici cultus 

amorem ac fidele exercitium et etiam per actuosam, devotam atque sapientem participationem 

in cantu sacro, in publicis ritibus ac solemnibus coeremoniis, demonstretur simulque alatur. 

2°) Instructionem christianam atque religiosam culturam, quo magis, pro diversorum coetuum 

capacitate, possibile sit intensam et amplam, sed semper ac praecipue solidam prorsusque 

digestam et practicam, ex qua sensus Christi, amor Ecclesiae, propagandae ac defendende 

veritatis ardor et sponte oriantur et in dies renoventur, roborentur et crescant. 

3°) Operum caritatis ac misericordiae, sive spiritualium, ut diversae formae apostolatus 

catechistici, boni preli, actionis socialis, culturae popularis etc., sive corporalium, ex gr. 

visitatio et sublevatio pauperum, infirmorum, carcere detentorum etc., iuge ac perpetuum 

exercitium. 

4°) Christianae serenitatis ac philippianae laetitiae cultum et apostolatum, omnibus modis 

promotum, etiam per moderatam et ordinatam animi relaxationem, per exercitia corporalia 

quae mentem sanam servent in corpore sano et valido, per honestos ludos, sapienter cum 

laboribus alternatos. 

221. Oratorium seculare diversas sectiones complecti potest, sive ratione personarum quae 

ipsum componunt, sive ratione etiam specialium operum quae, pro locorum temporumve 

necessitatibus ad adiunctis, aliquibus ex Oratorii membris commendare seu committere 

oportet. 

222. Inter sectiones ex personis diversis, praecipuae habendae sunt: sectio virorum ac sectio 

invenum. Si specialis aliqua sectio mulierum, sive pro caritatis exercitio, sive ad cultum et 

ecclesiae servitium diversimode iuvandum, constituenda sit, prorsus ab aliis sectionibus 

separata habeatur. 

223. Sectiones quae pro ratione operum, quibus aliqui ex sociis specialiter incumbunt, distingui 

opportune debent pro locorum et temporum diversitate, in singularum Congregationum Statutis 

definiri possunt, et prout necessitates suggerant variari prudenter valent. 

224. Relationes inter sectiones quae integrum Oratorium saeculare constituunt, praeter illas 

quae sive ex caritate philippiana, sive ex participiatione indulgentiarum, gratiarum spiritualium 

atque orationum et operum bonorum Instituti Oratorii ac sodalium Oratorii saecularis, sive ex 

unione in communibus cultus ac caritatis seu apostolatus veluti naturaliter nascuntur, in Statutis 

generalibus Oratorii saecularis ac cuiuscumque sectionis definiendae erunt. 

225. Oratorii saecularis suprema gubernatio, ad normam Constitutionum (n. 7), semper 

Congregationi reservatur. Statuta generalia Oratorii saecularis, ac specialia diversarum 

sectionum, a Congregatione Generali approbanda sunt. Ipsa, in illis regionibus ubi ad maius 

animarum bonum, quod suprema lex apostolatus philippiani fuit semper semperque esse debet, 

possibile et utile revera videatur, antiquam traditionalem Oratorii saecularis formam retinere, 

hane traditam formam referent, quoad illa saltem quae obsoleta non sint, sed adhuc practica et 

vitalia demonstrentur. Ubi, ex adverso, antiqua traditionalis forma efficaci apostolatui minus 



apta videatur, Statuta ita redigantur, ut retentis in omnibus spiritu ac mente S. Patris Philippi, 

animarum maius bonum promoveatur illique speciales fructus, ad quos Oratorium saeculare 

institutum fuit, efficaciter obtineantur. 

 

 

CAPUT XVI. 

DE CONSTITUTIONIBUS 

 

226. De ipsis tamen Constitutionibus haec habentur: 

1º) Si quid ambiguum fuerit in nostris Constitutionibus, Praepositus et Deputati declarabunt: 

semper in mente habitis non solum Constitutionum, quae declarandae sunt, ratione atque fine, 

sed etiam spiritu ac traditione philippianis. 

2°) Nullo tamen modo possint eas immutare, derogare, aut aliqua ex parte innovare, vel novas 

condere. 

227. Cum sit Congregationi nostrae liberum omnes graviter delinquentes, vel statum eius 

perturbantes, de convietu et familia suorum dimovere, ac depellere; cum satis item persuasum 

sit vix quemquam suae negligentem salutis diu permansurum, ubi et progressus ad virtutes, et 

perfectiorum pia emulatio esse debet, Sanctus Institutor asseruit, neminem penitus has 

Constitutiones obligare ad peccatum velle. 

CAPUT I. 

DE NATURA, FINIBUS AC MINISTERIIS INSTITUTI 

 

§ I. De natura 

 

1. Institutum Oratorii S. Philippi Nerii ab ipso divina inspiratione, ut pie creditur, in Urbe 

conditum et a Summis Pontificibus semel iterumque approbatum, est Societas clericalis iuris 

pontificii, Sacerdotum, Clericorum saecularium atque etiam Laicorum, qui secundum probata 

a S. Sede Constitutiones atque Statuta Generalia in communi absque votis vivunt (c. 673). 

2. Institutum Oratorii domibus constat, quae inter se caritatis vinculo, ad normam horum 

Statutorum devinciuntur et Congregationes appellantur. Sane, Congregationem Oratorii 

Romanam, a S. Philippo fundatam, ipso vivente et postea saeculorum decursu, plures aliis in 

locis feliciter imitatae fuerunt. Hae Oratorii Congregationes extra Urbem institutae, et ad instar 

Congregationis Romanae compositae, postquam per aliquod tempus sub autoritate et ductu 

Ordinariorum bonum specimen fidelitatis, sive Constitutionibus sive spiritui et apostolatus 

rationi S. Philippi dederant, ab Apostolica Autoritate, ut Societates iuris pontificii cum eisdem 

Constitutionibus ac privilegiis Congregationis Romanae, sed ab ipsa et inter se, iuxta mentem 

S. Philippi, prorsus autonomae, approbatae fuerunt. 



3. Ut Congregationes Oratorii S. Philippi, servata ceterum fideliter primaeva autonomia, 

efficaciter sese adiuvare possent et convenienter coram S. Sede repraesentari, Auctoritate 

Apostolica confoderatio quaedam inter ipsas, ad normam horum Statutorum, creata fuit, quae 

«Institutum Oratorii S. Philippi Nerii» jure denominatur. 

4. Institutum Oratori S. Philippi est persona moralis (c. 100 § l) ad normam iuris possidendi 

capax (c. 531). Bonorum et iurium Instituti communium generalem administrationem, 

eorumque ad communem Congregationum profectum applicationem, servatis adamussim 

regulis infra statutis, Procurator Generalis curat sub directione et vigilantia Congressus 

generalis Congregationum, ipsiusque nomine, Deputationis Instituti permanentis. 

5. Congregationes singulae domus sui iuris, ad normam Codicis, sunt (c. 488, 8°); ad normam 

vero Constitutionum et Statutorum generalium, relate ad alias, etiam in Congressu coadunatas, 

plena autonomia fruuntur. 

6. Sodales, exclusis non solum votis tam publicis quam privatis, sed etiam iuramentis aliisque 

quibuslibet promissionum vinculis, libero caritatis et spontaneae voluntatis nexu, propriis 

Congregationibus et Instituto devinciuntur. 

 

§ II. De finibus ac ministeriis 

 

7. Oratorium S. Philippi Nerii ut finem generalem, sodalium suorum santificationem 

persequitur. Haec sodalium santificatio, ad normam Constitutionum et Statutorum, suaviter et 

efficaciter obtineri debet: 1°) per liberam consiliorum evangelicorum observantiam; 2°) per 

vitae communis, familiari spiritu informatae ac dulcissima caritate permeatae, perpetuum atque 

fidelem cultum; 

3°) per asceticae perfectionis praescripta exercitia, praesertim vero: orationis sinceraeque 

pietatis in Deum, Christum Dominum, ac Beatissimam Virginem Mariam; humilitatis et sui 

ipsius vanaeque gloriae despectus; et denique internae, speciatim iudicii et propriae voluntatis, 

iugis et velut connaturalis mortificationis; 4°) per dignum et sanctum ministerium sacerdotale; 

5°) per serenam semper atque in omnibus internam externamque 

pacem et latitiam, qua integrum divinum servitium, fraterna conversatio et animarum ministeria 

informentur, ita ut de filiis sicut et de dulcissimo Patre perpetuo verum sit: IN LAETITIA! 

8. Finis specialis Oratorii est animarum saluti totis viribus per ministeria sacerdotalia, ad 

normam Constitutionum et Statutorum, cooperari. 

9. Ad hune finem specialem efificaciter consequendum, illa, in primis ac prae aliis (n. 11), 

media ac ministeria sacerdotalia adhibenda sunt, quae expresse in Constitutionibus et Statutis 

indigitantur, scilicet: 1°) praedicatio evangelica in ecclesiis nostris, necessitatibus praesentis 

temporis accommodata; 2°) informatio animarum ad vitam vere christianam, solida ac filiali in 

Deum pietate signatam et actuosa caritate in proximum, ex fideli operum misericordiae 

exercitio confirmatam, praecipue per Oratorium saeculare; 3°) assiduum confessionum ae 

directionis spiritualis ministerium; 4°) cultus in propriis ecclesiis ita diligenter, devote ac digne 



in omnibus et ab omnibus semper celebratus, ut et Deo debitus honor reddatur et populus 

aedificetur atque instruatur; 5°) apostolatus iuventutis, tam antiquis receptis formis exercitus, 

quam novis, hodiernis vitae necessitatibus respondentibus impense promotus, ev. gr. per 

oratoria, collegia, instructionem religiosam in scholis publicis traditam etc. 

10. Horum ministeriorum in unaquaque Congregatione practica, magis vel minus intensa 

exercitatio, etsi omnia et singula propria et peculiaria sint Instituti Oratorii et spiritui S. Philippi 

plene respondentia, relinquitur Congregationi Generali, quae, pro maiore vel minore ipsorum 

necessitate, atque etiam pro sodalium viribus, definiet quibus ministeriis magis, quibus non 

adeo insistendum sit. Semper tamen et ubique haec philippiana ministeria, speciatim vero 

apostolatus iuventutis, S. Patri Philippo carissimus, spiritui ac characteribus genuinae 

traditionis philippianae informanda sunt. 

11. Praeter haec media ac ministeria, pro temporum necessitatibus atque locorum adiunctis, 

alia adhiberi valent, dummodo Constitutionibus seu Statutis non prohibeantur nec precipua ac 

peculiaria ministeria sacerdotalia (n. 9) excludant, aut ipsis noceant. Acceptatio horum 

ministeriorum Congregationi Generali in unaquaque domo competit. Ipsa Generalis 

Congregatio necessarias adhibeat cautelas, normasque tradat ut nova opera quae inducantur, 

spiritu etiam S. Philippi informentur et cum antiquis apte coordinentur. 

 

CAPUT II. 

DE LEGIBUS NORMISQUE INSTITUTI ET CONGREGATIONUM 

 

§ I. De normis communibus 

 

12. Institutum Oratorii. singulaeque ipsius Congregationes, Constitutionibus in primis atque 

generalibus Statutis a S. Sede approbatis reguntur. 

13. Constitutionum, generalium Statutorum aliarumque quarumlibet normarum praescripta, in 

conscientia directe non obligant (Const. n. 227). 

14. Mutationes, additiones vel relaxationes, non solum Constitutionum sed etiam Statutorum 

generalium, et pariter autenticae generales horum atque illarum interpretationes et novorum 

seu novarum conditiones, S. Sedi reservantur: Interpretationes practicae, applicationem 

respicientes, ad normam Constitutionum a Praeposito et Deputatis fieri valent (Const, n. 226). 

Dispensationes in rebus ad disciplinam pertinentibus, Praepositus iusta de causa singulis 

concedere valet. Quando dispensatio integrae communitati concedenda esset, si de re non gravi 

agatur, Praepositus Deputatos audiat. 

Si vero de re agatur, quae in se vel in adiunctis gravior seu gravis appareat, ipsam Congregationi 

Generali subiiciat, cuius decisioni stare debet. Si suffragia aequalia fuerunt paritatem, 

Praepositus decidere non valet, sed dispensatio pro reiecta habenda est. 

15. Quae in Directorio a S. Sede reviso colliguntur, sive ministeriorum exercendorum rationem 

formamque respiciant, sive rectam domesticae disciplinae ordinationem, normam tutam agendi 



in qua autenticus S. Philippi et priorum Patrum spiritus elucet, praebere intendunt. Tamen, etsi 

ab his directo certoque procedant, in exemplum tantum proponuntur et ipsorum ad praxim 

applicatio suadetur quidem generatim, sed singulis Congregationibus libera relinquitur. 

 

§ II. De normis peculiaribus 

 

16. Congregationes singulas, praeter Constituliones ac generalia Statuta quae ipsis cum aliis 

omnibus communia sunt, peculiaria Statuta, Constitutionibus ac generalibus Statutis non 

contraria, habere oportet. 

17. In his peculiaribus Statutis illa debent prae primis definiri et applicari, quae singulis 

Congregationibus Constitutiones, Statuta generalia, Directorium, definienda et applicanda 

committunt. Opportune alia his addentur quae Congregationis consuetudines, traditiones, 

normas in ministeriis, in ecclesiae cultu, et in ordine domestico servatas respiciunt. 

18. Statuta peculiaria in Congregatione Generali approbari debent, etsi a Praeposito et 

Deputatis, vel ab alio de ipsorum iussu ac commissione, praeparari ac proponi valeant. 

19. Statutorum interpretatio, modificatio, relaxatio, atque etiam dispensatio quae casus singulos 

excedat, ad normam illorum quae supra n. 14 dicta fuerunt, Congregationi Generali reservantur. 

20 Constitutionum et Statutorum generalium integrum exemplar omnibus sodalibus ab initio 

tyrocinii tradendum est. Bis saltem per annum publice Constitutiones et Statuta perlegantur. 

 

§ III. De Privilegiis Instituti et Congregationum Oratorii 

 

21. Omnes sodales Instituti S. Philippi Nerii, tam Clerici quam etiam Laici, novitiis non 

exceptis, fruuntur privilegiis clericorum ad normam iuris. 

22. Ex specialibus indultis, iterato a S. Sede concessis, Congregationes ac sodales Instituti 

Oratorii S. Philippi, Clerici et Laici, novitiis non exceptis, communibus religiosorum privilegiis 

fruuntur. 

23. Congregationes Instituti Oratorii S. Philippi Nerii sunt Societates Clericales iuris pontificii 

(n. I), ideoque ipsis ipsarumque sodalibus, tam Superioribus quam subditis, illa religiosorum 

legislatio, quatenus ad normam iuris ad eas spectat, applicari debet, quae Religionibus iuris 

pontificii clericalibus competit. 

24. Congregationes Instituti Oratorii S. Philippi Nerii exemptionis ab Ordinario, generalis seu 

proprie dictae, non fruuntur privilegio. Ipsae, qua Societates sacerdotales cleri saecularis, 

dioeceseos clero arcte et fraterne vineiuntur in Domino. Ordinariis locorum, nisi in illis quae 

ad normam iuris el specialium privilegiorum a S. Sede obtentorum, atque legitime vigentium, 

expresse excepta sunt (n. 25), subiiciuntur. Ad exemplum S. Patris Philippi obedientiam quam, 

ad iuris normam, Ordinariis profitentur vera sinceraque reverentia, semper et ubique eis 

exhibenda, atque filialis amor comitari debent. His sensibus acti, exemplum omnibus, clero 



populoque, praebeant perfectae obedientiae erga Ordinariorum praescripta, atque actuosi 

ipsorum collaboratores et adiutores sint in propriis ministeriis ad animarum bonum exercendis. 

25. Congregationes Instituti Oratorii S. Philippi, qua Societates iuris pontificii, quae insuper 

peculiaribus iteratis indultis ac privilegiis a Summis Pontificibus ditatae fuerunt, exemptione 

ab Ordinariis locorum, praeterquam in aliis particularioribus, quoad sequentia generatim 

fruuntur: 

1°) Quoad illa omnia quae proprium Institutum, Constitutiones ac Statuta respiciunt. Haec 

omnia a S. Sede approbata sunt, ipsique plene reservantur. 

2°) Quoad regimen internum et domesticam disciplinam, salvis casibus in iure pro Religionibus 

et Societatibus clericalibus, iuris etiam pontificii, expresse exceptis. 

3°) Quoad administrationem oeconomicam, exceptis item casibus in iure expresse exceptis. 

4°) Quoad Congregationis visitationem, nisi in iis de quibus in can. 512 § 2, 2°. 

26. Congregationes Instituti Oratorii S. Philippi non solum ecclesiam vel oratorium publicum 

domui adnexum, ad normam iuris salvoque praescripto can. 1162 § 2, habere possunt, sed 

etiam, servatis de iure servandis, sacra generalia ministeria, et ministeria praterea Instituti 

Oratorii propria, ad normam Constitutionum et Statutorum, peragere valent. Salvae tantum esse 

debent conditiones quae in ipsa permissione fundationis fuerunt legitime forsan ipsi 

permissioni appositae (c. 497 / 2). 

27. Congregatio quaelibet Instituti Oratorii S Philippi, praeterquam privilegiis eidem directo 

concessis, privilegiis etiam fruitur quae toti Instituto concedantur. Inter Oratorii 

Congregationes illa omnia privilegia communia sunt quae directo perpetuo, sine speciali 

relatione ad certum locum aut rem aut personam concessa fuerunt (c. 64). 

28. Congregationes Instituti Oratorii S. Philippi, ex claris atque iteratis privilegiis ipsis 

concessis, exceptione a parochiali iurisdictione fruuntur. Congregationis Praepositus, quoad 

illa omnia quae in iure Parochis erga proprios parochianos competunt, potestatem paroecialem 

habet et quidem relate ad proprios subditos, novitii ipsi sint vel incorporati, et etiam, ad 

normam tamen iuris communis, relate ad alios qui in domo diu noctuque degunt causa 

famulatus, aut educationis aut hospitii aut infirmae valetudinis. 

29. Praepositus cuiusque Congregationis Oratorii: 1°) Est Superior maior suae Congregationis, 

qua e domas est sui iuris co autoniona (c. 188, Sv): 2°) Est semper ecclesiae Congregationis, 

etiam si ipsa sit paroecialis, Rector, qui per se et per Officiales a Constitutionibus designatos 

cultum divinum, ministeria et, si ecclesia est Congregationis propria, ipsius plenam 

administrationem, sive quoad fabricam sive quoad alia omnia, salvis semper iuris prescriptis, 

dirigit atque ordinat. 

30. Quia suprema lex ministerii sacerdotalis, bonum scilicet et salus animarum, pro temporum 

et locorum adiunctis exigere moraliter possunt, ut Congregationes Instituti Oratorii paroecias, 

etsi primaevae ipsius institutioni certo minus ipsae viderentur respondere, admittere debeant, 

ut omnia consulto fiant et ordinate procedant, sequentia 

fideliter observanda sunt. 



 

I. Quoad paroeciae admissionem et naturam: 

 

1°) Admissio paroeciae Congregationi Generali reservatur. Admissio non nisi ex maioritate 

absoluta suffragiorum, et quidem secreta suffragatione latorum, decidenda est, quin sufficiant 

umquam nec paritas nec maioritas tantum relativa. 2°) Conventio cum Ordinario iniri debet, 

quae pariter a Genelari Congregatione mioritate secretorum suffragiorum probanda est. Semel 

inita atque rite subscripta, in exemplari authentico in archivo caute conservanda est. 3°) 

Paroecia, quae in ecclesia Congregationis  sedem habet, huic pleno iure pro posse unienda est. 

II. Quoad parochi presentationem. Praepositus, de consensu Deputatorum, sodalem qui parochi 

munere fungendo doctrina, moribus, prudentia, fidelitate, spiritu philippiano idoneus videatur, 

Ordinario presentat, a quo, servatis de iure servandis, instituendus est. Curam animarum ipse 

presentatus obtinet a momento, quo ab Ordinario loci acceptatur et instituitur, absque ulla 

possessionis captione. Prius tamen quam officium exercere pergat, parochus debet 

protessionem fidei emittere coram Ordinario vel eius Delegato. (c. 1406, 70). 

III. Quoad vitam philippianam. Sacerdos Oratorii qui paroeciam regit in illis omnibus in quibus 

practice in casu non impediatur officio paroeciali, disciplinae communi prorsus subest. Hinc 

debet communibus exercitiis fideliter adsistere, ac vigilantiae et correctioni, etiam in suo 

munere exercendo, subiicitur Praepositi et Congregationis. 

(e. 630 §§ 1 et 2; 631 § 2). 

IV. Quoad amotionem. Parochus philippianus est semper amovibilis ad nutum, tam Praepositi 

de consensu Congregationis Deputatorum, monito Ordinario, quam Ordinarii, monito 

Praeposito (c. 454 § 5). 

V. Quoad reditus beneficii paroecialis, iura stolae aliaque emolumenta. Omnes fructus quos, 

sive ex beneficio, sive ex pensione a quolibet data, sive ex iuribus stolae, sive ex alio quolibet 

fonte vel colore parochus et cooperatores, ut tales, percipiunt, non sibi sed Congregationi 

integros adquirunt. Congregatio hos fructus, semper ac possibile sit, directe atque immediate 

percipiat, semperque ipsa unice administret. 

VI. Quoad ecclesiam et fructuum administrationem : 

1°) Quia Praepositus Congregationis est Rector eclesiae (n. 29), ad ipsum pertinet SS.mum 

Eucharistiae Sacramentum custodire, alteram tamen tabernaculi clavem parocho dare tenetur. 

Praepositus ordinat functiones non paroeciales, ita tamen ut damnum paroecialibus inde non 

obveniat. - Invigilare Praepositus debet ut in functionibus intra eclesiam, etiam a Parocho 

peragendis, serventur accurate leges liturgicae. - Praepositus ecclesiae curam gerit et ipsius 

bona, legata, fundationes, eleemosynas, eidem et non paroeciae, iuxta dicenda, pertinentes, 

ipse, servatis iuris praescriptis, administrat. (c. 630 § 4). 

2°) Parochus iura et functiones paroeciales in eclesia exercet (c. 462). Quoad bona, licet 

Parocho eleemosynas in bonum parochianorum, vel pro scholis catholicis aut locis piis 

paroeciae coniunctis quoquo modo oblatas accipere aut colligere, aut acceptas seu collectas 



administrare, itemque servata offerentium voluntate, pro prudenti suo arbitrio erogare, salva 

semper vigilantia sui Superioris. 

Sed pro eclesia aedificanda, conservanda, instauranda, exornanda, pro ipsius cultu sustinendo 

vel augendo, pro sodalitatibus et operibus Congregationis propriis, vel uteumque a paroecia 

independentibus, fovendis, ac denique pro operibus vel scopis quae nec paroecialia sunt, nec 

ad paroeciam contrahuntur, eleemosynas accipere, colligere et administrare, prout de more 

ceterum est, pertinet ad Praepositum quando iure eclesia Congregationis est. Si eclesia ad 

Ordinarium loci pertinet, huic illa omnia competent quae fabricam et cultum eclesiae tangunt 

(Can. 630, § 4). Quoad haec tamen et alia, attendendae sunt conventiones in fundatione initae, 

in quibus, ut lites prorsus vitentur, clare de his omnibus cavendum est. 

3°) Parochus tenetur obligatione residendi in domo paroeciali, et pro absentia, praeter quam 

licentia Ordinarii, indiget etiam Superioris consensu, et substitutus, quem necessario relinquere 

debet, tum ab Ordinario tum a Praeposito approbari debet (Can. 465). 

4°) Parochus et eius Cooperatores tenentur collationibus casuum moralium, aut liturgicorum, 

quae pro clero saeculari habentur, interesse, etiamsi in propria Congregatione collatio casuum 

regulariter habeatur (Can. 131, § 3). 

VII. Quoad cooperatores. Cooperatores, si necessarii sint, eodem modo ac Parochus 

designantur et Ordinario presentantur, a quo instituendi sunt. In omnibus adiuvant Parochum 

ipsique, in illis quae ad paroeciam pertinent, subiiciuntur. Vita philippiana, eodem modo ac 

Parochus, ligantur et pari ratione corriguntur et amoventur. Sicut Parochus debent casibus 

moralibus et liturgicis cleri saecularis intervenire (c. 131 § 3). 

 

CAPUT III. 

DE SINGULIS CONGREGATIONIBUS INSTITUTI 

 

§ I. De Congregationibus iam fundatis 

 

31. Congregationes hucusque S. Sedis auctoritate fundatae seu ab ipsa recognitae vel temporis 

antiquitate comprobatae, quae vitam philippianam profitentur, non solum personae morales 

habendae sunt, sed etiam iuris pontificii (cc. 488, 3°; 673 § 2). 

32. Congregationes philippianae iuris pontificii, Instituto Oratorii tanquam legitima membra 

pertinent. Omnes et singulae Instituti iuribus, privilegiis, spiritualibus gratiis participant. 

33. Omnes Congregationes inter se pares sunt, salvo tamen primatu honoris Congregationi 

Matri a S. Philippo immediate fundatae, S. Mariae ad Vallicellam, spectante. 

34. Antiquitas inter alias Congregationes, inde: que inter Praepositos illas repraesentantes, ex 

data fundationis petitur; in posterum data fundationis ex pontificio documento erectionis unice 

erit attendenda. 

 

 



§ II. De novis Congregationibus erigendis 

 

35. Erectio novarum Congregationum prudenter fovenda est; antiquarum vero, quae sive 

hominum sive temporum nequitia suppressae seu extinctae fuerunt, totis viribus restauratio est 

procuranda. 

36. Novae Congregationes, vel a Congregationibus iam approbatis, ex Ordinariorum venia, vel 

ab ipsis Ordinariis seu ab aliis, de eorumdem iussu, preparari possunt. 

37. In eadem civitate duae Congregationes fundari non debent, neque consistere. Quoad 

fundationem rationabilis causa obtinendae dispensationis adesse potest in immensis hodiernis 

urbibus, quae ita sunt populatae, ut provinciis aequiparari non immerito possint. Quoad 

coexistentiam vero, Congregatio legitime ut autonoma existens in aliqua civitate seu in aliquo 

municipio, autonoma et independens consistere valet, etsi urbs seu municipium alii maiori 

uniatur, in quo alia Congregatio subsistit. His casibus exceptis, si aedes separatae in aliqua 

civitate, iusta de causa, habeantur, ipsae tamen unam Congregationem sub eodem Praeposito 

semper constituunt. 

38. Ut pia domus sacerdotalis, quae per aliquod tempus vitam philippianam imitari sategit, in 

véram Congregationem Oratorii erigi valeat, sequentia requiruntur: 

I. Tribus saltem (c. 100 § 2) Sacerdotibus constare debet. 

II. Mediis necessariis ad vitam communem honeste ducendam, ipsamque in futurum etiam 

prudenter securam reddendam, instructa sit oporlet. 

IlI. Illa omnia habere necesse est quae ad ministeria sacerdotalia, ad normam Constitutionum 

atque generalium Statutorum et ad exemplum S. Philippi exercenda, exiguntur. 

IV. Per aliquod tempus bonum specimen, sive in vita et disciplina Oratorii adamussim 

observandis, sive in ministeriis ad normam et mentem S. Philippi exercendis, praebere debet. 

39. Formalis erectio Congregationis, ipsiusque aggregatio Instituto Oratorii, S. Sedi 

reservantur. (cc. 100, 488, 3°; 673 § 2). 

40. Ut a S. Congregatione de Religiosis formalis erectio et aggregatio expostulari valeat, 

exiguntur: 

I. Documentum, quo erigendae Congregationis sodales erectionem implorent. 

II, Documenta authentica, ex quibus illa omnia adesse demonstrentur, quae supra recensita 

fuerunt (n. 38). 

III. Ordinarii loci et Procuratoris Generalis testimonium, authentica forma et separatim 

exhibitum, circa novae Congregationis bonam conversationem, ipsius ministeriorum fructum, 

verum spiritum philippianum et media ad existentiam necessaria. 

41. Procurator Generalis informationes, quae ab ipso exiguntur, secure colligere curabit, sive 

per Procuratorem Nationalem, sive per Praepositum vicinioris Congregationis vel 

Congregationis fundatricis (n. 6), sive per alias bene sibi notas personas, quibus id committere 

censuerit. 



42. Ut bona fundamenta iaciantur et in re tam gravi secure, ad exemplum S. Philippi, proceda-

tur, enixe commendatur: 

I° Ut fundatores per aliquod tempus in aliqua rite ordinata et ferventi Congregatione accurate 

instruantur. 

II° Ut sacerdos aliquis, generatim expleti decennii, in legislatione philippiana profunde 

eruditus, spiritu Oratorii imbutus ac ministeriis versatus, a Congregatione fundatrice aut ab alia 

viciniore, vel etiam remota sed recte constituta mittatur, seu concedatur, ex ipsius consensu, 

qui novam ordinet Congregationem. 

43. Re in Congregatione Generali discussa et duabus e tribus suffragiorum partibus approbata, 

poterit Congregatio iam rite fundata erectionem et regimen novae erigendae Congregationis in 

se suscipere. 

44. Ad normam iuris communis, Congregatio iuris pontificii semel legitime erecta, non 

extinguitur, nisi a legitima pontificia autoritate supprimatur vel si per centum annorum spatium 

esse desierit. Si vel unum ex personae moralis collegialis, scilicet Congregationis, membris 

supersit, etsi laicus, ius omnium in illud recidit. Centum anni, ad extinctionem ex defectu 

membrorum necessarii, a momento computandi sunt, in quo ultimum membrum mortuum fuit 

vel membrum esse desiit. 

45. In restauratione antiquae Congregationis et in erectione novae Congregationis ab alia 

Congregatione bene ordinata peragenda, expeditius procedendum est. Simul ac sufficientia 

elementa ac media ad sustentationem necessaria habeantur, erectio formalis expostulari valet. 

46. Servatis aliis forsan de iure servandis, aggregatio membrorum Congregationi non extinctae, 

quae membris caret, a Procuratore Generali, ex commissione Deputationis permanentis, fieri 

potest. 

 

CAPUT IV. 

DE RELATIONIBUS INTER CONGREGATIONES INSTITUTI 

 

§ I. De unione inter Congregationes 

 

47. Congregationes Instituti Oratorii  sunt et autonomae (n. 5). Vincula quae inter ipsas 

intercedunt sunt. vincula dulcissimae caritatis quibus in communi Patre et in eodem spiritu 

fortiter iunguntur. Haec unio, ad normam Constitutionum et generalium Statutorum, ex Sanctae 

Sedis concessione, aliquos effectus iuridicos parit, sed, ex natura sua, generale ac commune 

regimen, cui Congregationes subdantur et in quo autoritatis vinculo uniantur, penitus excludit. 

48. Ad normam Constitutionum, cap. IV, n. 41, Congregatio proprie dicta (cfr. supra cap. III, 

n. 38), etiam post formalem erectionem, a Congregatione matrice pendere potest usque dum 

ipsa elementa necessaria ad regimen autonomum in se habeat, i. e. usque dum tres saltem 

Patres, sive ex antiquitate sive er concessione, Patres expleti decennii evadant. 



49. Ut Congregatio noviter erecta post transac: tum tempus, de quo in n. 48, unita 

Congregationi matrici remanere valeat, requiritur, gravis causa, consensus utriusque 

Congregationis et venia S. Sedis. 

50. Speciales, contra has cardinales Instituti normas, si quae fuerint concessiones, ipsas non 

tangunt sed confirmant, ut exceptio regulam. Quia exceptiones sunt, in exemplum allegari non 

debent atque strictae subsunt interpretationi. 

51. Vincula dilectionis, quibus Congregationes et sodales omnes in dulcissimo Patre ligantur, 

quo magis libera sunt, maiore voluntate impense sunt prosequenda. Hine enixe commendatur 

omnibus et singulis Congregationibus: 

1º) Ut aliae aliis in necessitatibus auxilio praesto sint, consilio, opera, temporanea, si fieri valeat 

opusque sit, alicuius sodalis mutuatione, etc. 

2°) Ut hospitalitatem, fraterno affectu atque sollicitudine plenam, aliarum Congregationum 

sodalibus libenter offerant. 

3°) Ut ministeriorum occasione, ad spiritualem annuam recollectionem predicandam vel 

commodius peragendam, in festis Instituti vel alicuius Congregationis propriis, sese mutuo 

invitent. 

4°) Sub singulis annis, directe vel per Procuratorem, ephemerides precipuas ad vitam 

Congregationis ipsiusque ministeria pertinentes cum aliis Congregationibus communicent. 

5°) Ut sodalium defunctiones statim Procuratori Generali et Congregationibus nuntiare curent, 

unde prescripta suffragia pro defuntis ab omnibus diligenter offerantur. Mortis nuntio notulas 

de vita et virtutibus sodalis defuncti, quae ad aedificationem conferre valeant, addere non 

omittant. 

6°) Ut periodice in diversis nationibus exercitia spiritualia, quo magis fieri valeat, communia 

celebrentur. 

 

§ II. De Congressibus Philippianis 

 

52. Decimo quoque anno ordinarii Congressus Generales Philippiani, ex regula in Urbe ad 

sepulchrum S. Philippi, celebrari debent. Ad hos Congressus Generales convocandi sunt, atque, 

nisi iusto detineantur impedimento, assistere debent omnes et singuli Congregationum 

Praepositi. Invitandi etiam sunt, et si possibile est convenire debent, Delegati singularum 

Congregationum a Congregatione Generali, per suffragia secreta inter Congregationis 

Sacerdotes, triennales saltem, ad normam juris (c. 101 § 1, 1º), electi. 

Si Prepositus, iusta de causa, Congressui adsistere non possit, alium pro se ab eodem inter 

membra Congregationis designatum mittere valet. 

Si unus tantum e Congregatione venire possit, qui Praepositus non sit, hic a tota Congrega-

tione eligi debet. Si vero iusta de causa, apud Deputationem permanentem allegata et probata, 

nullus ex aliqua Congregatione ad Congressum venire valeat, tunc, obtenta venia Deputationis 



permanentis, Congregatio Generalis Procuratorem designare ex alia Congregatione poterit, qui 

illam in Congressu repraesentet. 

Si Procurator designatus iam sit ex alio titulo Congressus vocalis, non duo sed unum tantum 

suffragium ferre potest (c. 164). 

53. Congressus a Deputatione permanenti cum Procuratore Generali, iuxta infra dicenda, 

praeparatur (cfr. cap. V. n. 69, 6°). Ut omnia prudenter disponantur et concorditer fiant, 

Deputatio, et Procurator eius nomine, Procuratores Nationales vel praecipuos Praepositos in 

unaquaque regione sive quoad adiuncta loci temporisve, sive quoad quaestionum elenchum 

conficiendum, de quibus agendum est, tempestive audire curabit. 

54. In Congressibus Generalibus sequentia praecipue tractanda et expedienda sunt: 

1. Relatio circa statum Instituti ac Congregationum S. Sedi exhibenda (c. 510) et a Procuratore 

Generali preparata, ad trutinam revocabitur ac singularum Congregationum relationibus, quas 

Praepositi seu Delegati secumferre debent, complebitur seu corrigetur. 

Il. Relatio moralis et economica Procurationis et Postulationis Generalis, gestionis bonorum et 

operum, si quae sint, Instituto qua tali pertinentium, accurato examini subiicietur, et praevia 

informatione Commissionis, ad hoc maioritate relativa suffragiorum nominatae, a Congressu 

iudicabitur. 

III. Dubia seu difficultates, quae circa Institutum seu Instituti leges vel ipsius vitam ac mini-

steria extiterint, communi consilio solventur vel Congressus nomine, qui Institutum 

representat, S. Sedi solvenda praesentabuntur. 

IV. Media quarentur idonea ad fovendam disciplinam, unionem inter Congregationes fortius 

stringendam, ministeria cum maiore fructu exercenda. 

V. Electio Deputationis permanentis (cap. V), Procuratoris ac Postulatoris Generalis (cap. VI), 

aliorumque etiam Officialium Generalium si decursu temporis, Congressus iudicio, necessarii 

videantur, compleri debet. 

55. His ordinariis negotiis alia, sive in convocatione adiungi possunt, sive etiam a singulis 

Congregationibus ut discutiantur proponi valent. 

56. Actibus Congressus preparatoriis et sessioni constitutivae, usque dum Congressus ex 

vocalium approbatione legitimus declaretur, ille praeesse debet, qui Praeses est Deputationis 

permanentis. Congressu constituto, proprius ipsius Praeses, iuxta dicenda, in primis eligendus 

est. 

57. Ordo inter vocales servandus hic erit: Cum Praeside, Scrutatores, electionis ordine, et 

Secretarius sedent. Postea Prepositi Congregationum ex harum antiquitate (cfr. cap. III, n. 34) 

praecedentiam obtinent. Delegati qui etiam Praepositorum nomine adsistunt, ad normam iuris 

(c. 106, 1°), ultimi inter Praepositos sedent. Procurator, iuxta infra dicenda (cap. VI n. 73) 

collocatur. Simplices Delegati post Praepositos et Procuratorem, ex antiquitate 

Congregationum quas representant ordinantur. 

58. Congressu legitimo declarato, previae electiones fieri debent, sc. Praesidis, Scrutatorum et 

Secretarii Congressus. Praeses ad normam iuris eligitur (c. 101, § 1, 1º). Scrutatores et 



Secretarius maioritate relativa in primo scrutinio. Ad electionem Praesidis Serutatores agunt, 

simul cum Praeside Deputationis, duo antiquiores Praepositi. Ante electionem Secretarii 

Congressus, hoc munere fungitur iunior, non impeditus, inter Delegatos. 

59. Praeter Congressum Generalem, Congressus Nationales singulis quinquenniis celebrare 

expedit. Congressus Nationales a Procuratore Nationali, de consensu Deputationis Nationalis, 

vel duorum antiquiorum Praepositorum, convocantur. Locus, tempus, aliaque adiuncta 

Congressuum Nationalium a Deputatione Nationali permanenti una cum Procuratore Nationali 

definiuntur et tempestive Congregationibus communicabuntur. 

 

§ III. De operibus omnibus vel pluribus Congregationibus communibus 

 

60. Scholae apostolicae, ad vocationes prudenter a teneris annis colligendas ac seligendas, 

institui valent, non solum a singulis Congregationibus (Const. cap. VI, n. 76) sed etiam a 

pluribus vel omnibus alicuius regionis. Inter ipsas de illis omnibus conveniri debet quae ad 

expensas, studiorum rationem, spiritualem formationem, vigilantiam pertinent. 

 

61. Annus proprie dictus novitiatus, nisi adiuneta aliud exigere videantur, melius in propria 

Congregatione transigitur. Tamen novitiatus et probationes in una Congregatione factae valent 

et pro alia, ita ut in casu necessitatis, vel magnae utilitatis, etiam novitiatus communis pluribus 

Congregationibus haberi eodem modo pariter valeat ac Schola apostolica communis. 

Admissiones ad primam et secundam probationem, etiam in hoc casu, ad normam 

Constitutionum, habitis informationibus a Magistro, simulque a Praeposito et Deputatis 

Congregationis in qua novitiatus peragitur, ad propriam exclusive pertinet Congregationem. 

62. Ad studia philosophica et theologica eodem modo collegia constitui possunt rite instructa, 

in quibus iuvenes diversarum Congregationum solide educentur. Prepositi regionis, quorum 

interest, haec collegia maxima cura ordinare satagent. 

63. Summi Pontificis Pii XII liberalitate ac benigna ipsius concessione « Collegium 

internationale Philippianum Pius XII » canonice, ad normam can. 

100 § 1. in Urbe erectum est. Collegium formationi ecclesiasticae et philippianae alumnorum 

omnium Congregationum Instituti Oratorii S. Philippi, quos ipsae libere mittere velint, 

destinatur. In Congregationis Vallicellianae aedibus, ad sepulchrum S. Patris Philippi, sedem 

habet. Alumnorum instructio atque ecclesiastica eruditio in diversis Urbis studiorum 

Universitatibus ecclesiasticis complebitur. Regimen internum atque philippiana educatio 

Congregationi Matri committitur, quae ab aliarum Congregationum selectis Patribus adiuvari 

poterit. Collegii Statuta a Congressu Philippiano approbata, et ut adiuncta ferent successive 

expolita, S. C. de Religiosis subiicientur. Gestionis oeconomicae, scientificae, disciplinaris 

suprema directio Organis Instituti, se. Deputationi permanenti, Procuratori et Congressui 

Philippiano, pro uniuscuiusque natura, ad normam Statutorum, competit. 



64. Si operibus communibus sustinendis, ex. gr. Procurationi Generali, capsa communis non 

sufficiat, Congregationes pro uniuscuiusque viribus, modo et forma Congressu definiendis, 

contribuere caritate et liberalitate philippiana nitentur. 

 

CAPUT V. 

DE PERMANENTI INSTITUTI DEPUTATIONE 

 

65. Electo Procuratore Generali, Congressus Philippianus secreta suffragatione, ad normam 

iuris (c. 101 § 1, 1°), duos vel quatuor ex gravioribus Patribus diversarum Congregationum 

designabit, qui una cum Praeposito Romano, pro tempore, Deputationem Instituti 

permanentem, usque ad sequentem ordinarium Congressum constituent. Si intra tempus ad 

quod Deputatio perdurat aliquis ex electis Patribus deficiat, ab alis Deputationis Patribus per 

suffragationem (ad normami c. 101 § 1, 1°), captis prius informationibus, Procuratoris 

praesertim, designabitur. 

66. Deputatio permanens, autoritate et vice Congressus Philippiani, incolumitati et bono 

communi Instituti Oratorii prospicere ex officio debet. In singulis Congregationibus non nisi 

in casibus expresse in Constitutionibus determinatis interveniet, earum ad liberam petitionem. 

67. Cum Deputatio permanens organum regiminis proprie non sit, sed corpus morale 

consilii,vigilantiae ac moderationis causa constitutum, Superiore stricte dicto, qui proprio 

nomine aliquid operari valeat, necessario caret. Deputati inter se pares sunt. Ordo inter pares, 

sive quoad praecedentiam, sive quoad praesidentiam, sive quoad alia quae Deputationis nomine 

peragenda sunt, hic est: Praepositus Romanus, qui Congregationem Matrem repraesentat, alii 

ex antiquitate incorporationis philippianae. 

68. Deputatio, simul cum Procuratione, iure Romae sedem habet. De facto coadunari debet: 

cum necessarium id videatur ad munera explenda quae ipsi competunt, et ex regula semel 

saltem in anno. Si aliquis ex Deputatis, quavis iusta causa, Deputationis coadunationi adsistere 

non valeat, inde adunatio omittenda non est. Absens tamen suum votum mittat suamque 

mentem circa diversa negotia scripto aperiat. Deputatio Procuratorem invitare poterit. 

Deputatio Secretarium, generatim e suo sinu, nominat; potest tamen et alium designare. 

69. Munera permanentis Deputationis sunt sequentia: 

1º) Ex se curat executionem resolutionum Congressus, quae ipsi commissae fuerunt, earumque 

executioni ex parte aliorum, fidelique observantiae diligenter consulit atque vigilat. 

2°) Recto Collegii Internationalis aliorumque, si quae sint, operum communium regimini 

providet. Pariter bono ordini atque observantiae Deputationis ac Procurationis aedium, iuxta 

normas in Congressu Philippiano dandas, attendit. 

3°) Singulis annis relationes administrationis oeconomicae et gestionis moralis Procurationis, 

Postulationis aliorumque bonorum Instituti, per unum saltem e Deputatis, qui Deputationi 

fideliter referat, recipit et examinat. 



4°) In omnibus actibus extraordinariae administrationis bona Instituti respicientibus Consilii 

vice fungitur a quo Procurator aliique administratores, si qui sint, consensum ad valide et licite 

operandum, ad normam iuris (c. 534 etc.), expostulare debent. 

5°) Procuratori perpetuo adsistere et in gravioribus ipsum dirigere tenetur. 

6°) Illa omnia quae ad Congressus Philippiani convocationem et praeparationem pertinent, 

simul cum Procuratore Generali resolvere et executioni mandare curat. 

7°) Relationem S. Sedi exhibendam, postquam in Congressu Philippiano ipsa approbata fuerit, 

una cum Procuratore Generali praeparat. 

8°) In casu vacationis muneris Procuratoris Generalis aliquem, qui ipsius locum teneat usque 

ad Congressum sequentem, designat. 

9°) Si aliqua Congregatio interventum Procuratoris Generalis aliusve Delegati ad aliquam 

solvendam questionem vel ad Visitationem peragendam, ex decisione Congregationis 

Generalis, invocaverit, Deputationi competit petitioni, si opportunum videatur, assentiri. 

70. Primo ex Deputatis Deputationis permanentis pertinebit, actibus qui formali coadunationi 

Congressus Philippiani precedunt et primae sessioni constitutivae, 

antequam Praeses Congressus eligatur, praesidere. 

 

CAPUT VI. 

DE OFFICIALIBUS GENERALIBUS INSTITUTI 

 

§ I. De Procuratore Generali 

 

71. Procurator Generalis Institutum Oratorii S. Philippi ipsiusque singulas Congregationes ac 

sodales apud S. Sedem omniaque eius Dicasteria (c. 7) legitime, iuxta dicenda, repraesentat ac 

horum omnium negotia pertractat. Ex creatione tamen Procuratoris Generalis neque 

Congregationes neque sodales iure facultateque privantur S. Sedem eisque Dicasteria directo 

adeundi. Huic communi Procuratorum Generalium muneri (c. 517 § 1), pro natura Instituti 

Oratorii S. Philippi, huius Generalis Procurator aliud addit peculiare: curam gerendi sub 

dependentia ac vigilantia Deputationis permanentis Instituti, servatisque normis horum 

Statutorum atque Congressus Philippiani prescriptorum, operum generalium atque bonorum et 

iurium totius Instituti. 

72. Procuratio simul cum Deputatione in Urbe sedem habet et quidem, quoad fieri possit, in 

aedibus propriis, ab illis Romanae Congregationis separatis. Domus Deputationis ac 

Procurationis a Superiore dirigetur, cui, salvis illis quae supra statuta sunt, iura et officia 

Prepositorum aptabuntur. Hoc munere, nisi adiuncta, iudicio Deputationis, ex. gr. ex absentiis, 

occupationibus etc., aliud suadeant, Procurator Generalis fungetur. Si alius designandus sit, ab 

ipsa Deputatione nominabitur. 

73 Procurator in Congregationibus et in Congressu Philippiano, si Praepositus sit, ex hoc 

munere precedentiam obtinet; si talis non sit, post Praepositos primus sedet. In casu visitationis 



vere canonicae Procurator precedentiam super omnes obtinet, si visitatio canonica non sit, ex 

iure regula precedentiae servari debet. 

74. Procurator Generalis vi muneris: 

1°) Nullam potestatem neque in Congregationes neque in sodales habet. 

2°) Nullam canonicam Visitationem peragere potest. 

3°) Nullam exceptionem nullumque privilegium consequitur. 

4°) Illa tantum iura habere intelligitur quae expresse ipsi concessa sint vel recognita. 

75. Decimo quoque anno in Congressu Philippiano, iuxta superius dicta, eligendus est. Electio 

Procuratoris ita fiet: si duobus primis scrutiniis maioritas absoluta non obtineatur, illi tantum 

vocem passivam, absque activa, in tertio scrutinio habebunt qui prae aliis in secundo scrutinio 

vota obtinuerint. Paritas in tertio scrutinio ex antiquitate et ex aetate successive resolvitur. 

Absoluto munere, iterum in ipso confirmari potest. 

76. Si durante periodo ad quam electus fuit, ex morte, renuntiatione, depositione etc., munus 

vacare contingat, Deputatio permanens alium usque ad Congressum Philippianum, ut supra 

dictum fuit (n. 69, 8°), designabit. 

77. Eligendus debet esse sacerdos expleti decennii, triginta quinque saltem annos natus, qui 

amore imprimis erga Institutum ipsiusque leges, observantiae zelo, agendi dexteritate atque 

prudentia vere splendeat. 

78. Munus cum aliis muneribus ac officiis in propria Congregatione, quae presentiam in Urbe 

ad negotia expedienda necessariam (c. 517, § 1) non impediant, compatibile, Congressus 

iudicio, esse poterit. 

79. Quoad illa omnia quae munus suum respiciunt, Procurator nulli Praeposito subiicitur. 

Subest tamen directioni et vigilantiae Deputationis permanentis ad normam horum Statutorum 

et ordinationum Congressus Philippiani. 

80. Officia Procuratoris Generalis sunt sequentia. 

1°) Debet esse Instituto fidelissimus. Nihil potest Instituti nomine a S. Sede expostulare quod 

ipsi ipsiusque legibus contrarium quomodolibet sit. Si aliquid noverit a quovis hoc sensu 

attentari, Deputationi permanenti quidquid sciat denuntiare debet, et totis viribus quod contra 

Institutum quisque moliatur oppugnare ex munere tenetur. 

2°) Diligentiam maximam prestare debet in negotiis Instituti expediendis. 

3°) Secreto officii ligatur quoad illa omnia quae ex ipso noverit, et non sine damno aut damni 

periculo communicarentur. 

4°) In informationibus quas éx officio dare debet, non alio affectu duci patiatur quam veritatis 

et caritatis amore atque maioris boni Instituti desiderio. 

81. Procurator semel electus, probata formula, in qua haec omnia clare exprimantur, interposita 

iurisiurandi religione fideliter ipsa observare promittat. 

82. Ad munus Procuratoris Generalis hae facultates pertinent. 

I. Erga Sanctam Sedem aliasque Autoritates ecclesiasticas. 



1°) Instituti nomine ipse solus, sive ad petitiones faciendas, sive ad informationes dandas, sive 

ad iura vindicanda seu defendenda coram S. Sede omnibusque Dicasteriis ecclesiasticis, non 

exclusis tribunalibus quibuslibet, ordinario agere valebit. Congressus tamen Philippianus, si id 

opportunum ducat, poterit in aliquo gravi negotio non solum directo cum S. Sede agere, sed ut 

ipsius nomine agat alicui committere vel Procuratori negotiationis socium aliquem adsciscere. 

2°) Congregationum, etiam singularum, immo et sodalium nomine, ex recepta commissione 

agere potest. Haec commissio in rebus favorabilibus presumitur. Non prohibentur tamen 

Congregationes et singuli, iustis de causis, directo cum S. Sede agere, ut supra dictum fuit (n. 

71). 

3°) Procuratori competit, aliis exclusis, ad Praepositorum mandatum, preces S. Sedi 

commendare. Pro ordinariis et mere personalibus facultatibus venia Praepositorum expressa 

non exigitur. 

4°) Collectis diligenter notitiis reque Deo commendata, informationes quae ab eo ex officio 

petuntur dare debet. 

5°) Rescripta executioni mandare debet quando ipsi a S. Sede exsequenda committuntur, si 

vero aliis committatur executio, ut fideliter exsequantur curare tenetur. 

6°) Denique in omnibus Institutum repraesentat et ipsius gerit atque sustinet personam. 

7°) Relationem S. Sedi exhibendam parat. 

II. Quoad bona generalia Instituti. 

1°) Procurator bona Instituto pertinentia, secundum regulas a Congressu Philippiano datas et 

sub vigilantia Deputationis permanentis, administrat. Si specialis administrator aliquibus bonis 

datus sit, subordinatus intelligitur, nisi contrarium expresse statuatur, Procuratori Generali. 

2°) Congregationum iure exsistentium (c. 102 § 1), sed quae membris carent, et illarum quae 

prorsus extinctae sunt (c. 102 § 1), bona vindicare et administrare debet. Salva offerentium 

voluntate et omnibus fideliter impletis quae ipsa gravare contingat reditus, in primo casu, bona, 

servatis de iure servandis, in altero, secundum regulas a Congressu Philippiano et subordinate 

a Deputatione permanenti datas, impendet. 

3°) Illorum omnium quae a Procuratore administrantur singulis saltem annis, tempore ac modo 

a Deputatione permanenti definitis, rationem reddere tenetur. 

III. Quoad opera generalia et Congregationes: 

1°) Ad normam eorum quae supra dicta fuerunt (cap. V. n. 69, 2°, 7º, 9°) una cum Deputatione 

permanenti operum generalium regimini concurrit. 

2°) In allis omnibus quibus provisum non sit, Deputationi permanenti validum opus praestare 

tenetur.  

3°) Fraternam Congregationum unionem et inter ipsas collaborationem promovere debet. 

4°) Curam specialem illarum Congregationum gerere tenetur, quae extinctioni proximae sunt, 

etsi ipsae uno tantum membro constent. Procurator Generalis. de consensu Deputationis 

permanentis, ut ruinam vitet, in earum regimine intervenire debet. Idipsum facere potest si 

membra duo sint, sed concorditer Procuratoris auxilium et interventum formaliter invocaverint. 



5°) Restaurationem extinctarum Congregationum pro viribus promovere studeat, et bonorum 

ipsarum vindicationem curet. 

6°) In fundatione novarum Congregationum ad normam cap. III, nn. 40, 41 intervenire debet. 

7°) Ipsius curae et custodiae archivum generale Instituti concreditum manet. 

 

§ II. De Postulatore Generali 

 

83. Ut causis Beatificationis et Canonizationis Servorum Dei Instituti Oratorii inchoandis et 

prosequendis incumbat, atque cultum Sanctorum et Beatorum ex officio promoveat, Postulator 

Generalis designabitur. 

84. Hoc munus ex regula, et nisi contrarium in aliquo casu Congressus Philippianus statuerit, 

cum munere Procuratoris Generalis in eadem persona cumulabitur. 

85. Postulatori illa omnia quoad processus, reliquias, bona causarum administranda competunt, 

quae ex iure et recepta praxi Postulatoribus agnosci solent. De administratione bonorum 

Deputationi permanenti rationem reddere debet (cap. V. n. 69. 3°). 

86. Ad novas causas inchoandas, ad expensas extraordinarias, ad sollemnia disponenda et 

similia Deputationis permanentis praevium consensum obtinere debet. 

 

§ III. De Congressibus et Procuratoribus Nationalibus. 

 

87. Ad instar Congressus Philippiani et Procuratoris Generalis, in singulis Nationibus, si 

opportunum videatur, Congressus Congregationum Nationis et Procurator Nationalis haberi 

valent. 

88. Quinto quoque anno Congressus celebrabuntur. Ipsis congrua congruis referendo, illa 

applicantur quae pro Congressu Philippiano praescripta sunt. 

89. Congressus Nationalis, salvis normis a Congressu Philippiano de aliqua re datis, illa omnia 

stabilire potest quae ad bonum commune in Natione pertinent. 

90. Congressus Nationalis Deputationem permanentem, quae ipsum repraesentet et 

Procuratorem Nationalem dirigere valeat, libere nominare poterit. 

91. Procurator Nationalis in Congressu Nationali, eodem modo ac Procurator Generalis, 

eligendus est. 

92. Procuratori Nationali illa omnia in Natione competunt quae, quoad integrum Institutum, 

Procuratori Generali tribuuntur. Eorum quae Procurator Nationalis gerere intendat, si bonum 

Instituti generale tangant, Procuratori Generali rationem reddet. 

93. Cum S. Sede nonnisi per tramitem Procuratoris Generalis Procurator Nationalis agere 

poterit. 

94. Munus Procuratoris Nationalis in Italia cum munere Procuratoris Generalis, iudicio 

Congressus Philippiani aut Nationalis, cumulari potest. 

 



CAPUT VII. 

DE SINGULIS INSTITUTI SODALIBUS 

 

§ I. De transitu ab una ad aliam Congregationem 

 

95. Transitus ab una ad aliam Instituti Congregationem non nisi interveniente iusta causa 

permitti debet. Si Congregatio transitui obsistat, res Deputationi permanenti subicienda est, 

quae de caesae gravitate iudicium feret. Si revera graviscausa adsit, derelictio antiquae 

Congregationis et ad novam accessio non egressus, et relative in novam ingressus, iudicandae 

sunt, sed ad normam iuris et Constitutionum, verus ab una ad aliam legitimus transitus. 

96. Admissio transeuntis ad normam Constitutionum (cap. VI) et iuris communis Religiosorum 

(c. 541, § 5) fieri debet. 

97. Si transiens in primo novitiatus anno inveniebatur, ipsum e novo in Congregatione ad quam 

incipere debet, et regularem postea integram probationem complere. Transiens qui in secunda 

probatione biennali erat, ipsam complere debet et semper uno saltem anno novitiatus probari, 

antequam ad aggregationem admitti valeat. Si transiens in Congregatione a qua triennium iam 

compleverat, poterit pro lubitu Congregationis ad quam novitiatui annuali subiici, immo si 

durante ipso indubia signa non dederit spiritus philippiani, ius adhuc est Praeposito et Deputatis 

eum diutius probandi, sed non ultra alium annum. 

98. Transeuntes qui in Congregatione originis probationem non compleverant, post ipsam in 

Congregatione ad quam transierunt ad normam n. 97 completam expresse, servatis 

Constitutionibus (nn. 88, 89), ad aggregationem admittendi sunt. Transeuntes autem qui in 

Congregatione originis triennales iam erant, si ad novitiatum obligentur (n. 97), post ipsius 

finem, aut eiusdem annualem prorogationem (n. 97), si vero sine novitiatu recipiuntur statim, 

absque renovatione aggregationis, ut aggregati habentur atque inter triennales computantur. 

99. Antiquitas transeuntium, triennalium vel decennalium, in nova Congregatione a momento 

transitus computari debet eodem modo ac si illo momento in Congregatione quae eos recepit 

triennium compleverint, quin referat an in Congregatione originis decennales essent vel 

maiorem aut minorem haberent antiquitatem. Poterit tamen Congregatio Generalis, ex secreta 

suffragatione, transeuntes qui decennales in Congregatione originis erant, statim inter 

decennales computare, ultimo tamen loco. Ut inter Sacerdotes exacti decennii illa antiquitas 

agnosci transeuntibus valeat qua in propria originis Congregatione ipsi fruebantur, requiritur 

specialis Congregationis Generalis suffragatio, in qua duae e tribus partes concessioni faveant. 

Insuper eorum liber consensus exigitur, qui ex concessione inferiorem locum habere deberent. 

100. Praeter transitum proprie dictum, definitivum, ex consensu Congregationum, sive in 

ipsarum, sive in transeuntium profectum, licet transitus temporarius ab una ad aliam. Si 

Congregatio ad quam transeuntem petierit, ipsi eadem iura ac privilegia agnoscere debet quibus 

in propria fruebatur. 



101. Sodales qui ad normam illorum quae supra dicta sunt (n. 42) ad novam fundationem ab 

aliqua Congregatione factam mittuntur, si eidem incorporari velint, antiquitatem et omnia iura 

quibus in priore fruebantur plena et integra ipso iure conservant. 

 

§ II. De ratione studiorum in Instituto Oratorii S. Philippi. 

 

102. Studia ecclesiastica ab alumnis Instituti Oratorii perfici valent sive in sinu propriae 

Congregationis, quando ipsa elementa possideat in iure prescripta ut studia rite compleri 

possint, sive in Collegiis communibus Instituti, sive in Seminario locali, sive in aliis 

clericalibus Seminariis, localibus vel regionalibus, sive denique in domibus studiorum 

religiosis aliisve catholicis athenaeis. 

103. Studia ecclesiastica rite in Congregatione propria vel in communibus Instituti Collegiis 

completa, publico fruuntur valore. Prepositi, ipsorumque nomine qui Congregationum seu 

Collegiorum a secretis sunt, publicum ad omnes canonicos effectus de ipsis rite peractis 

testimonium reddere valent. 

104. Expleto studiorum curriculo examen singulis annis (cc. 130, § 1; 590), saltem per integrum 

triennium, omnes novi Sacerdotes in diversis Sacrarum Scientiarum disciplinis, antea 

opportune designatis, subeant, secundum modum a Praeposito ac Deputatis determinandum. 

Examen coram gravibus doctisve Patribus, etiam ex alis Congregationibus invitatis, ore. vel 

scripto subeundum est. Nonnisi ex gravi causa, a Preposito cum Deputatis comprobata, aliquis 

ab his examinibus dispensari valet. Ipso facto tamen exempti sunt qui sacram Theologiam, Ius 

Canonicum vel Philosophiam scholasticam in Congregatione vel alibi doceant. 

105. Ad normam canonis 131 Parochi et Cooperatores fideliter adsistere debent diocesanis 

collationibus seu conferentiis de re morali et liturgica atque exercitationibus etiam interesse 

quae ab Ordinariis praescribantur. Alii autem Sacerdotes, etsi Confessarii, ab his collationibus 

et exercitationibus dispensantur, dummodo a. Xii cica res dubias in mensa proponendas 

sapienter praescripta sunt. 

 

§ III. De sacris Ordinibus 

 

106. Ordinatio alumnorum Instituti Oratorii generatim eodem communi iure regitur quo 

ordinatio clericorum saecularium, salvis peculiaribus S. Sedis praescriptionibus (c. 678). 

107. Alumni, servatis de iure servandis, a propriis Ordinariis vel ex eorum Dimissoriis Litteris, 

etiam durante Novitiatu, ad quoslibet Ordines promoveri valebunt. Egent tamen 

Congregationis Generalis ad normam Constitutionum venia (cap. VIII, n. 144). Haec venia 

difficulter durante primo anno novitiatus dabitur, immo nec durante integra probatione quoad 

Ordines maiores. 

108. Testimoniales Litteras a iure praescriptas (c. 993, n. 1°, 2º, 3°) Praepositus ipsiusque 

mandato Secretarius, auditis Deputatis, dare debet. gationi legitime aggregati, titulo mensae 



communis ex privilegio ordinari valent. In casu vero egressus vel titulum legitimum sibi 

constituere debent vel sufficientis sustentationis mediis, iudicio proprii Ordinarii, aliter 

provideri. 

110. Litteras dimissorias Praepositi concedere valent, sub his tamen conditionibus: 

1º) Hae Litterae numquam in primo anno probationis concedi possunt. 

2°) Ante aggregationem dimissoriae concedi non valent nisi ad Tonsuram vel Ordines mino-

res. In casu egressus sive voluntarii, sive coacti, ex non obtenta aggregatione aut ex dimissione, 

clerici qui Tonsuram vel minores Ordines receperunt, nisi Episcopum benevolum invenerint, 

eo ipso ad statum laicalem reducuntur (c. 648). 

3°) Ad Ordines sacros alumni promoveri non valent nisi post completam Congregationi 

aggregationem. Sic in maioribus ordinati Congregationem relinquere non valent, antequam 

Episcopum benevolum invenerint (c. 641), secus suspensi remanere debent. 

40) Nulli conceduntur dimissoriae, praesertim ad sacros Ordines, nisi certa dederit signa 

securae vocationis sacerdotalis et philippianae ac seriae sinceraeque voluntatis in Instituto 

Oratorii perseverandi. 

5°) Dimissoriae litterae numquam concedi a Praeposito possunt, sine praevio consensu 

Congregationis Generalis, ad normam Constitutionum et Statutorum. 

6°) Litterae dimissoriae a Praeposito expeditae, a Visitatore Oratorii approbari debent. 

 

N. 1411-34 R. 27 

 

DECRETUM 

 

Cum Congregationibus Instituti Oratorii S. Philippi Nerii, quod primo in Alma hac Urbe ortum 

duxit et pluribus in locis per orbem feliciter diffusum summo decore in Ecclesia viget ac floret, 

opus esset antiquas quibus regebantur Constitutiones, a Paulo V olim approbatas ad Codicem 

Juris Canonici conformare simulque opportunum videretur ipsas Constitutiones peculiaribus 

Statutis complere ut sarta tectaque in omnibus praedictarum Congregationum Oratorii 

Philippiani originaria autonomia, ex inita inter ipsas foederatione sese mutuo sustinere atque 

efficacius adiuvare possent, S. Congregatio Negotiis Religiosorum Sodalium preposita, 

approbante f.r. Pio XI P. M. designavit et constituit Visitatorem Apostolicum Rev.mum P. 

Arcadium Larraona e Miss. Filiis Imm. Cordis B. M. V. ut, emendatis quae ob temporum 

adjuncta obsoleverant, in Constitutiones praescriptiones Ss. Canonum et praxis S. 

Congregationis inducendas et consiliis collatis cum interesse habentibus, apta Statuta 

conficienda curaret. 

Rev.mus Visitator sedulo operi incubuit atque animo libenti Sodalium adjutus ex Oratoriis 

diversarum nationum, ubi vitae philippianae vestigia sequuntur, tum Constitutiones emendatas 

tum Statuta Generalia concinnata S. Sedis examini et approbationi humillime subjecit. 



S. Congregatio de Religiosis, attenta sapienti ac diligenti opera atque commendatione Rev.mi 

Visitatoris Apostolici necnon voto Commissionis Rev.morum Consultorum, augustae 

considerationi SS. Domini Nostri Pii Divina Providentia PP. XII omnia subjecit. Qui in 

audentia die duodecima aprilis 1943 concessa E.mo Cardinali Vinc. La Puma Praefecto S. 

Congregationis, emendationes Constitutionibus insertas approbari ac ratas haberi, Statuta 

autem Generalia approbari mandavit, pro experimento seu usque dum, procella rerum 

publicarum sedata, coadunare undique homam, judicio Rev.mi Visitatoris, Oratoria Philippiana 

fas erit, prout presenti Decreto Constitutiones et Statuta ut in hoc exemplari continentur, 

confirmantur et approbantur. 

Contrariis quibuscumque non obstantibus. 

 

Datum Romae, ex Secretaria S. Congregationis de Religiosis die, mense et anno ut supra. 

 

VINCENTIUS CARD. LA PUMA, Praef. 

FR. L. M. PASETTO, Secr. 

 

 

SACRA CONGREGATIO DE RELIGIOSIS 

Prot. n. 14536-58 

I. 

 

DECRETUM 

 

Sacra Congregatio de Religiosis, attentis peculiaribus adiunctis in quibus versatur Oratorium 

S. Philippi Nerii et consideratis normis peculiaribus huie Instituto propriis, haec quae sequuntur 

declarare et statuere decrevit: 

1. Sedes Apostolica iterum agnoscit et confirmat, secundum voluntatem Fundatoris, absolutam 

autonomiam et iurisdictionis immunitatem Congregationum Oratorii S. Philippi, in quo non 

datur ut quis praesit qua Moderator generalis, facultatibus vi Constitutionum praeditus quoad 

regimen internum singularum Congregationum. 

2. Cum regiminis centralizati directi instituta desint, Sedes Apostolica potestatem sibi assumit 

invigilandi immediate Congregationibus eo consilio, ut observatio Constitutionum et fidelitas 

erga spiritum Legiferi Patris numquam non vigeant. Hoe vero ius per Delegatum exercet, 

nomine VISITATORIS ORATORII S. PHILIPPI appellatum. 

3. Visitator Oratorii a Congressu eligitur et a Sede Apostolica confirmatur, ac decem annos in 

munere manet, quibus elapsis, iterum eligi poterit. 

Cum eius munus tempore decennii, intra duos Congressus decurrentis, vacare contingat, 

Deputationis permanentis erit alium in primo coetu ordinario nominare, ab Apostolica Sede 

confirmandum. Interea Praeses Deputationis, titulo VICARII nuncupatus, eius vice fungitur. 



4. Visitator Oratorii est custos iuris communis Ecclesiae et legum Oratorio propriarum. Munus 

vero suum semper ac solum intra fines terminosque facultatum sibi tributatarum genere debet; 

ac modus quo ordinaria officia sua exsequatur, paternus sit oportet ac spiritui et usui Instituti 

Oratorii congruens. 

5. Munera ordinaria Visitatoris haee sunt: 

§ 1. Invigilare observantiae iuris communis Ecclesiae, Constitutionum et Statutorum Oratorii. 

Sicubi legibus reapse obtemperatur, vitae internae Congregationum aliarumque partium 

Instituti non se immisceat. 

§ 2. Visitationem canonicam, per se vel per delegatum, omnium Congregationum quinto 

quoque anno peragere, tributa sibi facultate, si necessitas postulet, opportunis remediis 

consulendi, ut observantia juris communis et legum Oratorio propriarum stabiliatur. 

§3. Peculiari ratione et continenter curam adhibere Congregationibus, quae ad normam 

Constitutionum Oratorii non sunt formatae. 

§ 4. Invigilare, num recto ordine procedant ministeria et officia generalia Instituti; quibus 

poscentibus Visitator auxilium praebere poterit, ut opera eorumdem, ad commodum Instituti, 

efficacior in dies reddatur. 

§ 5. Litteras dimissorias ad Sacros Ordines a Praepositis expeditas approbare. 

6. Munera extraordinaria haec sunt: 

§ 1. Extraordinariam Visitationem Congregalionum instituere hisce in casibus: 

a) Cum visitatio poscitur a majore parte Sodalium alicujus Congregationis vel a majore parte 

Deputatorum hae de re suffragium ferentium; 

b) cum a Deputatione permanenti postulatur; 

c) cum e gravibus rerum adiunctis, judicio Consilii Visitatoris, eius necessitas appareat. 

§ 2. In casibus extraordinariis, in quibus praescriptum numerorum Constitutionum 70 (de 

Prepositi depositione) et 94, 95, 227 (de sodalis alicuius Congregationis dimissione) ad 

effectum deducendum est, Visitator vigilet, ut Constitutionum praecepta hac de re a 

Congregationibus observentur. Tamen his tribus in casibus negotio ipse se immiscere potest: 

cum nempe moderatores alicuius Congregationis suo officio desunt, cum ei satisfacere 

nequeunt, cum sponte casum ad Visitatorem deferunt. In primo et altero casu Visitator oportet 

suum audiat Consilium. 

7. Transitus alicuius sodalis de una Congregatione in aliam, quem peculiaribus in casibus fieri 

contingat, Sedi Apostolicae reservatur. Muneris vero Visitatoris est fraternum promovere 

adiumentum, quod una Congregatio alteri, in difficultatibus constituae, praebeat. 

8. Visitatori adest Consilium, quod facile cogi possit, atque solum jure voti consultivi fruitur, 

ratione habita delegationis a Sede Apostolica concessae. Hoe Consilium efficitur a Procuratore 

Generali et a duobus sodalibus a Congressu in decem annos electis. Omnia membra Consilii 

Romae degere debent aut saltem in loco, unde facile eo se onfetre possiut. 



9. Visitator Consilium crebro ac libenter convocet. Id vero cogere debet in casibus, de quibus 

in num. 6, § 1, c, et § 2 horum Statutorum agitur. In statis coetibus Deputationis permanentis 

de omnibus initis consiliis hanc certiorem reddat. 

10. Visitator, cum muneribus suis fungitur, coeteris omnibus praecedit; extra hos casus 

proximum a Praeposito domus locum obtinet. 

11. Visitator pro more Romae commoretur. 

 

Datum Romae, die 24 mensis Septembris 1958 

 

VALERIus CARD. VALErI Praef. 

P. ARc. LARRAONA Secr. 

 

 

 

SACRA CONGREGATIO DE RELIGIOSIS 

Prot. n. 14736-58 

II. 

ORDINATIONES PROPOSITAE AD QUASDAM QUAESTIONES CIRCA VITAE 

RATIONEM CONGREGATIONUM SOLVENDAS 

 

Domus formatae et non formatae. 

 

1. Congregatio iure «formata est», si saltem a quinque efficiatur sacerdotibus sodalibus ius 

suffragii in Congregatione Generali habentibus, quorum saltem tres hoe iure a decennio 

fruantur. Ad exemplum, si necessitas postulat numerum quinque huiusmodi sodalium 

suffragatorum, uni aut duobus triennale ius suffragii habentibus, ratione ducta prioris loci in 

Congregatione, vox activa pro electione Prepositi et vox activa et passiva pro electione 

Deputatorum aliisque deliberationibus dari debet. 

2. Congregationes « non formatae» sensu superioris articuli, peculiari vigilantiae Visitatoris 

Oratorii obnoxiae sunt. 

 

Normae pro Sodalibus Oratorii extra Congregationem lucrum facientibus. 

 

1. Quod ad praescriptum n. 34 Constitutionum attinet, sodales Congregationis, qui extra eam 

operantur et inde lucrum faciunt, Congregationi redituum suorum trigesimam partem ex 

centum praeter ratam partem communem, a singulis sodalibus Congregationi solvendam, huic 

tradere debent. 



2. Congregatio Generalis poterit hanc partem ex centum, in tempus ad subsequentes electiones 

ordinarias Congregationis augere, imminuere, ab ea solvenda eximere per deliberationem, in 

qua duae partes suffragiorum ex tribus ei faveant. 

 

De iuvenibus candidatis instituendis. 

 

1. Congregationibus, in quibus perfecta non viget observantia regularis Constitutionum, 

applicatur prescriptum can. 587 § 2 C.I.C. Visitator Oratorii gravi tenetur obligatione huius 

praecepti observantiam curandi. 

2. Valde commendatur mutua opera inter plures Congregationes eiusdem regionis vel nationis, 

ut iuvenibus candidatis perfectior praebeatur institutio. 

 

Quoad Sacros Ordines 

 

Numero 110 Statutorum Generalium hoc addatur membrum: 

6°) Litterae dimissoriae a Praeposito expeditae, a Visitatore Oratorii approbari debent. 

 

Datum Romae, die 24 Septembris 1958 

 

VALERIUS CARD. VALERI Praef. 

P. ARC. LARRAONA Secr. 

 

 

 

SACRA CONGREGATIO DE RELIGIOSIS 

Prot. n. 14538-58 

III. 

 

DECRETUM 

 

Cum Apostolica Sedes Visitatorem Oratorii instituerit, iis praeditum facultatibus et officiis 

devinctum, quae peculiari Statuto sunt definita, hoc Decreto, Visitationi Apostolicae Instituti 

Oratorii S. Philippi Nerii finem imponit. 

Omnia praecepta ad tempus et extra ordinem circa singulos quosdam sodales vel regimen qua 

rundam Congregationum, in Visitatione Apostolica vi peculiarium facultatum ipsi tributarum, 

data, ad tempus vigere pergunt, iisque speciali ratione Visitator Oratorii invigilet. Hic vero 

singulos casus examinet quo breviore fieri possit tempore, et ad Sacram Congregationem 

Negotiis Religiosorum Sodalium prepositam referat, a qua, quid agendum cognoscat. 



Instituti sodalium erit grato animo et beneficiorum memoria Deum adprecare ut peculiaribus 

gratiis Hxc.mum Dominum Henricum Compagnone, O.C.D. remuneret. 

Contrariis quibuslibet non obstantibus. 

Datum Romae, die 24 Septembris 1958 

 

VALERIUS CARD. VALERI Praef. 

P. ARC. LARRAONA Secr. 


